
R E F E R A T

Buraxılış işi “Keyfiyyətin qiymətləndirilməsində ekspertlərin fəaliyyətinin kəmiyyət və keyfiyyətcə təhlili” mövzusuna həsr edilmişdir. O, giriş hissədən, səkkiz bölmədən, nəticə və təkliflərdən, istifadə olunan ədəbiyyatın siyahısından ibarətdir.

Giriş hissədə mövzunun aktuallığı əsaslandırılır. Birinci  bölmədə keyfiyyət göstəricilərinin  qiymətləndirilməsi metodları ümumi şəkildə şərh edilir. Sonrakı bölmələrdə ekspert qiymətləndirilməsinin mahiyyəti, ekspertizanın növləri, ekspert komissiyasının strukturu, ekspert qiymətləndirilməsi zamanı istifadə edilən metodlar, obyektivlik nöqteyi nəzərindən onların xüsusiyyətləri araşdırılır,  qiymətləndirmənin nəticələrində müxtəlifliyin olması səbəbləri, ekspertlərin  mülahizələrini əsaslandırmaq üçün etalon sırasının tərtib edilməsi qaydaları, ekspertlərin  fərdi xüsusiyyətlərinin, onların rəylərinin uzlaşmasının qiymətləndirilməsi məsələləri təhlil edilir.  
  Buraxılış işi nəticə və təkliflərlə yekunlaşır və 55 səhifə əlyazmasını, o cümlədən 4 şəkli, 7 cədvəli  özündə birləşdirir.      

G İ R İ Ş

Daxili və dünya satış bazarlarında rəqabətin kəskinləşdiyi şəraitdə keyfiyyət bir çox sahələrdə dövlətin nüfuzunu müəyyən edir, hər bir insanın və bütövlükdə cəmiyyətin təlabatının təmin olunmasına xidmət edir. Ancaq onun əsəsında müəssisə rəqabət şəraitində qalıb kimi fəaliyyət göstərə bilər, lazımi mənfəəti əldə edə bilər. Inkişaf etmiş ölkələrdə yüksək keyfiyyət strateji kommersiyanın qəti,  qeyri-şərtsiz tələbi və milli sərvətlərin ən əhəmiyyətli mənbəyi kimi qəbul edilir. Keyfiyyət istehlakçının gözlədiyidir, istifadə üçün yararlılıqdır, standartlara, texniki şərtlərə uyğunluqdur. Bununla yanaşı, buraxılan məhsulun keyfiyyətinin təmin edilməsi personalın müvafiq peşə hazırlığı səviyyəsində, yəni həm onun xüsusi biliyi səviyyəsində, həm də keyfiyyətin qiymətləndirilməsi metodları və vasitələri sahəsindəki yüksək biliyi səviyyəsində mümkündür. 

Məhsulun keyfiyyətinin qiymətləndirilməsinin nəzəri müddəalarını və metodlarını, keyfiyyətin göstəicilər sistemini və bu göstəricilərin təyin edilməsi üsullarını bilmədən keyfiyyətlə bağlı məsələlərin müvəffəqiyyətli həlli qeyri-mümkündür. Kvalimetriyada ekspert metodu keyfiyyət göstəricilərinin ölçülməsi və çəki əmsallarının təyin edilməsi üçün tətbiq olunur. Lakin bu metod digər sahələrdə də tətbiq olunur: tibbdə, incəsənətdə, sosial-siyasi həyatda, dövlət və təsərrüfat idarəetməsində. Qeyd edilməlidir ki, bir sıra məhsulların  çox sayda keyfiyyət göstəricilərinin qiymətləndirilməsi üçün bu, yeganə metod olub, kifayət qədər geniş tətbiq olunur və qiymətləndirmənin obyektivliyini, informativliyini, dəqiqliyini artırmaq üçün müvafiq metodikalar da işlənib hazırlanmışdır.Bu məsələlərin aktuallığı nəzərə alınaraq buraxılış işinin mövzusu keyfiyyətin qiymətləndirilməsində ekspertlərin fəaliyyətinin kəmiyyət və keyfiyyətcə təhlilinə həsr edilmişdir. 

1. Keyfiyyət göstəricilərinin  qiymətləndirilməsi metodlları haqqında ümumi məlumatlar 

Fiziki kəmiyyətlər keyfiyyəti təyin edən xassələrin ifadəsi kimi istifadə olunur. Lakin «fiziki kəmiyyət» və «keyfiyyət göstəricisi» bir-biri ilə eyni deyildir. Belə ki, fiziki kəmiyyətlər təbiətin obyektiv xassələrini əks etdirir, keyfiyyət göstəriciləri isə konkret şəraitdə ictimai tələbatı xarakterizə edir. QOST 15467-79 «Məhsulun keyfiyyətinin idarə edilməsi. Əsas anlayışlar. Terminlər və təyinlər» standartına uyğun olaraq məhsulun keyfiyyət göstəricisi – məhsulun keyfiyyətinə daxil olan bir və ya  bir neçə xassələrin kəmiyyət xarakteristikasıdır. Keyfiyyət göstəriciləri də fiziki kəmiyyətlər kimi ölçüyə malik ola bilər və ya ölçüsüz ola bilər.

Məhsulun keyfiyyət səviyyəsinin qiymətləndirilməsi üçün, bütün keyfiyyət göstəriciləri qruplaşdırılmışdır. Keyfiyyət göstəricilərinin qruplarının təsnifatı aşağıdakı kimidir [3,8]: təyinat göstəriciləri; etibarlıq göstəriciləri; xammal, material, yanacaq və enerjidən səmərəli istifadə göstəriciləri; texnolojililik göstəriciləri; nəqletməyə yararlılıq göstəriciləri; erqonomik göstəricilər; ekolojililik göstəriciləri; təhlükəsizlik göstəriciləri; estetik göstəricilər; standartlaşdırma və unifikasiya göstəriciləri; patent-hüquq göstəriciləri; iqtisadi göstəricilər.

Texniki ölçmələrdə fiziki kəmiyyətlər necə rol oynayırsa, kvalimetriyada da keyfiyyət göstəriciləri həmin rolu oynayır. Lakin bu kəmiyyətlərin qiymətləri ölçmə obyekti (keyfiyyət) haqda hələ bir şey demir. Keyfiyyətin ölçülmə sxemlərindən biri iki mərhələdən ibarətdir:
1) keyfiyyət göstəricilərinin qiymətlərinin təyin edilməsi;

2) keyfiyyət göstəricilərinin qiymətlərinin müqayisə edil​məsi.

Əgər keyfiyyət göstəricilərinin qiymətləri hesabat yolu ilə tapılmırsa, onda bu məqsədlə ölçmələr aparılır. Ölçmələr aləti və ekspert metodları vasitəsilə aparılır. Orqanoleptik və sosioloji ölçmə metodları ekspert metoduna aiddir.

Aləti ölçmələr texniki ölçmə vasitələrindən istifadəyə əsaslanır. Bu metodla məhsulun kütləsi, məmulatın qabarit ölçüləri, imtinaya qədər iş payı və s. təyin olunur. Ölçmələr hər hansı bir ölçü şkalası üzrə yerinə yetirilir, əksər hallarda isə nisbətlər şkalasından istifadə olunur.

Aləti ölçmələr xalq təsərrüfatının bütün sahələrində və, ələlxüsus, sənayedə geniş yayılmışdır. Özünün obyektivliyinə, yüksək dəqiqliyinə və ölçmələrin avtomatlaşdırılması imkanlarına görə bu metod daha üstündür.

Keyfiyyət göstəricilərinin ekspert metodu ilə ölçülməsi o zaman tətbiq olunur ki, texniki ölçmə vasitələrindən istifadə mümkün deyil, çətindir və ya iqtisadi cəhətdən əlverişli deyildir. Bu metod ən çox erqonomik və estetik göstəriciləri təyin edən zaman istifadə olunur. Ekspertlər tərəfindən bütün ölçü şkalaları, əksər hallarda isə cərgə və intervallar şkalaları istifadə olunurlar.

Ölçmələrin orqanoloptik metodunda ilkin ölçmə dəyişdiricisi kimi ekspertlərin hissiyat orqanlarından istifadə olunur – görmə, eşitmə, dad, daxilən hissetmə. Orqanoleptik metod tibbdə, yeyinti və ətriyyat sənayesində geniş yayılmışdır.

Aləti və orqanoleptik ölçmələrin birləşməsi olan kombinator metodu da məhsulun keyfiyyətini təyin etmək üçün istifadə olunur.

Keyfiyyət göstəricilərinin sosioloji ölçmə metodu əhalinin və ya onun ayrı-ayrı sosial qruplarının kütləvi dindirilməsinə əsaslanır. Burada hər bir dindirilən şəxs ekspert rolunu oynayır. Dindirmə anketləşdirmə, səsvermə və s. yolu ilə aparılır. Bu metod elmi əsaslandırılmış informasiya yığımı sisteminin yaradılmasını, avtomatik vasitələrin və hesablama texnikasının geniş tətbiqini tələb edir. Sosioloji metod xalq istehlakı mallarının keyfiyyət göstəricilərinin qiymətlərinin təyin edilməsi, ictimai rəyin öyrənilməsi və sair üçün tətbiq olunur.

Ölçmələrin köməyi ilə adətən keyfiyyətin fərdi göstəricilərinin qiymətləri təyin edilir. Patent-hüquq və iqtisadi göstəricilər, məhsulun eynicinslilik göstəriciləri, standartlaşdırma və unifikasiya göstəriciləri hesabat yolu ilə təyin edilir. Hesabat vasitəsilə həmçinin kompleks göstəricilərin qiymətləri tapılır. Burada çəki əmsallarının təyin olunması adətən ekspert və yaxud aləti metodlar vasitəsilə aparılır. Bütün hallarda ölçmələrin nəticələri təsadüfi qiymətlər olduğundan burada ehtimal nəzəriyyəsindən istifadə olunmalıdır.

Keyfiyyət göstəricilərinin müqayisəsi intervallar şkalasına və yaxud nisbətlər şkalasına görə aparıla bilər [2]. 

Keyfiyyətin intervallar şkalasına və ya nisbətlər şkalasına görə ölçülməsi daha çox informasiya verir və «nə qədər» və ya «neçə dəfə» bir əşyanın keyfiyyəti digərindən yüksəkdir və ya aşağıdır sualına cavab verir. Bunun üçün keyfiyyətin ümumiləşmiş kompleks göstəricilərini müqayisə etmək lazımdır.

Keyfiyyətin nisbətlər şkalası üzrə ölçülməsi o zaman mümkündür ki, keyfiyyət göstəricilərinin bütün qiymətləri nisbətlər şkalası üzrə təyin edilmiş olsun. Əgər bu göstəricilərdən birinin qiyməti intervallar şkalası üzrə təyin edilmişdirsə, onda keyfiyyət ancaq intervallar şkalası üzrə ölçülə bilər. Əgər bircə qiymət də cərgə şkalası üzrə ölçülmüşdürsə, onda keyfiyyətin ölçülməsi ancaq cərgə şkalası üzrə mümkündür.

Kyefiyyətin ölçülməsinin nəticəsi müqayisə üçün seçilmiş nümunədən asılıdır. Əgər bu nümunənin keyfiyyəti aşağıdırsa, onda onunla müqayisə olunan məmulatın keyfiyyəti də aşağı olur və əksinə. Müqayisə üçün nümunənin seçilməsi (ona baza və ya etalon deyilir) kvalimetriyada çox çətin məsələdir və böyük məsuliyyət tələb edir. Çünki nümunəni çox yüksək və ya çox aşağı keyfiyyətli seçdikdə o, müəyyən çətinliyə gətirir. Belə ki, birinci halda o, keyfiyyətin daha da yüksəldilməsi üçün xərclərin lazımsız artmasına, ikinci halda isə məhsulun keyfiyyətinin yüksəldilməsi üçün stimulun aşağı düşməsinə gətirib çıxaracaq.

Etalon nümunələr (keyfiyyət etalonu) özünün təyinatına görə 3 qrupa bölünür:

1. Keyfiyyətin nail olunmuş səviyyəsini əks etdirən etalonlar (sahədə, xalq təsərrüfatında, dünyada və i.a.). Bu etalonların əsas vəzifəsi seriyalı istehsal olunan məhsulun attestasiyası zamanı onun keyfiyyətini qiymətləndirməkdir.

2. Keyfiyyətin perspektiv səviyyəsini əks etdirən etalonlar. Onlar qabaqlama xarakteri daşıyır və elmi-texniki tərəqqini stimullaşdırmaq üçündür. Bu etalonlar texniki tapşırıqların işlənməsi və verilməsi, həmçinin texniki və işçi layihələrin tərtib olunması zamanı istifadə olunur.

3. Xüsusi etalonlar. Bu etalonlar xüsusi məsələləri həll etmək üçündür. Məsələn, keyfiyyətin dinamikasının təyin olunması və təhlili, ayrı-ayrı kompleks göstəriciləri müqayisə etmək və s. Etalonun müqayisə üçün istifadə olunan keyfiyyət göstəriciləri (fərdi və kompleks) baza adlanır. Ölçmələrin vəhdətini təmin etmək üçün etalonun və keyfiyyətin baza göstəricilərinin seçilməsi normativ sənədlə qanuniləşdirilməlidir: dövlət və ya beynəlxalq standartla, texniki şərtlərlə və s. Elmi-texniki tərəqqinin durmadan inkişafı baza göstəricilərinin tez-tez yenidən baxılmasını tələb edir. Etalonun təsir müddəti adətən 3 ildən artıq olmur.

Etalon müqayisə vahidi rolunu oynayır və bununla məhsulun keyfiyyəti müqayisə olunur. Əgər məhsulun nisbi göstəricilərinin bütün qiymətləri vahiddən çoxdursa, onda məhsulun keyfiyyəti etalonun keyfiyyətindən yüksəkdir, əgər azdırsa – onda aşağıdır.

Əgər nisbi göstəricilərin bir hissəsi vahiddən böyük, bir hissəsi isə kiçikdirsə, onda nisbi göstəriciləri keyfiyyətin ümumiləşmiş kompleks göstəriciləri ilə xarakterizə edirlər.

Göstəricilərin geniş nomenklaturasını yeganə bir keyfiyyət göstəricisinə çevirmək böyük informasiya itgisi ilə bağlıdır. Bu itginin böyük təsirinin olmaması üçün göstəricilərin ümumi sayından elələrini seçirlər ki, onlar keyfiyyətin hər hansı bir tərəfini xarakteririzə etsin (estetik, ekonomik və digərini). Bu cür göstəricilərin köməyi ilə, məsələn, məhsulun hazırlanma keyfiyyətinin səviyyəsi, onun normativ, texniki və texniki-iqtisadi səviyyəsi təyin edilir.

Məhsulun hazırlanmasının keyfiyyət səviyyəsi onun keyfiyyət göstəricilərinin faktiki qiymətlərinin (istismara başlayana qədər) normativ-texniki sənədlərin tələblərinə uyğunluq dərəcəsini xarakterizə edir.

Məhsulun keyfiyyətinin normativ səviyyəsi hər cür hüquqi məsələlərin həlli zamanı istifadə olunur.

Texniki səviyyə məhsulun keyfiyyət göstəricilərinin elə məcmuudur ki, oraya iqtisadi göstəricilər daxil olmur. Bu göstərici adətən məhsulu xarici ölkələrin məhsul nümunələri ilə müqayisə edən zaman lazım olur. Belə ki, iqtisadi göstəriciləri xarici ölkə məhsulunu müqayisə edən zaman istifadə etmək mümkün olmur, çünki xaricin məhsulun layihələndirilməsi, hazırlanması və istismarının iqtisadi göstəriciləri əksər hallarda məlum deyildir.

Məhsulun keyfiyyətinin ən geniş və ümumiləşmiş xarakteristikası onun texniki-iqtisadi səviyyəsidir. Bu səviyyəyə iqtisadi göstəricilər də daxildir. O, məhsulun attestasiyası zamanı keyfiyyətin kateqoriyasını təyin etmək üçün istifadə olunur.

2. Ekspert qiymətləndirilməsinin mahiyyəti və təşkili 

 «Ekspert» – verilmiş məsələni həll etmək qabiliyyəti olan səriştəli mütəxəssisdir («expertus» latın sözü olub təcrübəli deməkdir). Tədqiq olunan obyektə münasibətdə ekspertin səriştəliliyi - peşə səriştəliliyi, tədqtq olunan məsələyə qərar vermək metodologiyasına görə isə ekspertin səriştəliliyi – ekspert səriştəliliyidir. Ekspert tədqiqat obyektini qiymətləndirərkən qərəzsiz, ədalətli və obyektiv olmalıdır [3].

Baxılan məsələlər üzrə mütəxəssis-ekspertlərin müxtəlif vasitələrlə alınmış rəylərinin orta qiymətinin tapılması bütün sahələrdə ekspert metodlarının mahiyyətini təşkil edir.

Məsələlərin həllinin ekspert metodu mütəxəssis-ekspertlərin ümumiləşdirilmiş təcrübəsindən və peşə duyumundan (intuisiyasından) istifadəyə əsaslanır. Məhsulun keyfiyyət səviyyəsinin ekspert qiymətləndirilməsi metodu o hallarda istifadə olunur ki, ayrı-ayrı və ya kompleks keyfiyyət göstəricilərin qiymətlərinin aləti, empirik və ya hesabat metodları ilə obyektiv təyin edilməsi çox çətin və ya qeyri-mümkün olsun.

Ekspert qiymətləndirilməsi (və ya ekspert metodu) ekspertiza metodunun növmüxtəliflikləri, modifikasiyaları olan bir neçə müxtəlif metodların məcmusudur. Ekspert metodunun məlum növmüxtəliflikləri səriştəli mütəxəssislərin (ekspertlərin) kollektiv qərarları əsas götürülən bütün sahələrdə tətbiq olunur. Məsələn, müxtəlif şuraların, konfransların, müşavirələrin, komissiyaların qərarları, həmçinin imtahan götürənlərin təhsil alanların biliklərin qiymətləndirilməsi üzrə qərarları və s. – bütün bu qərarlar ekspert metodu ilə qəbul edilir.

Məhsulun keyfiyyətinin qiymətləndirilməsinin ekspert metodları məhsulun keyfiyyət səviyyəsinin birbaşa ümumi (detallaşdırmadan) qiymətinin formalaşdırılması, həmçinin nəyinsə keyfiyyət göstəricilərinin təyin edilməsi ilə əlaqədar bir çox xüsusi məsələlərin həlli vaxtı istifadə edilə bilər. 

Beləliklə, ekspert metodları aşağıdakı hallarda tətbiq olunur:

1. Məhsulun keyfiyyətinin ümumi qiymətləndirilməsində.

2. Qiymətləndirilən məhsulun təsnifatlaşdırılmasında.

3. Qiymətləndirilən məhsulun keyfiyyət göstəricilərinin nomenklaturasını təyin etdikdə.

4. Məhsulun keyfiyyət göstəricilərinin çəki əmsallarının təyinində.

5. Orqanoleptik metodla (hiss üzvləri ilə təyin edilən) məhsulun keyfiyyət göstəricilərinin qiymətləndirilməsində.

6.`Baza nümunələrinin və baza keyfiyyət göstəricilərinin ölçüsüz qiymətlərinin seçilməsində.

  7. Kompleks (ümumiləşmiş, qruplar üzrə) və ya ayrı-ayrı göstəricilərin əsasında yekun kompleks keyfiyyət göstəricisinin müəyyən edilməsində.

8. Məhsulun attestasiyası və sertifikatlaşdırılmasında.

Məhsulun keyfiyyətini daha az məsrəflərlə və böyük dəqiqliklə analitik və ya eksperimental metodlarla təyin etmək mümkündürsə, məhsulun keyfiyyət  səviyyəsi qiymətləndirilərkən ekspert metodundan istifadə edilə bilməz.

Məhsulun keyfiyyəti çox mürəkəb xassələr  kompleksi olduğundan keyfiyyətin ümumi ekspert qiymətləndirilməsinin nəticələrində həmişə qeyri-müəyyənlik və əsaslandırılmamış elementlər iştirak edir. Odur ki, məhsulun keyfiyyətinin ekspert qiymətləndirilməsi bütövlükdə ilkin qiymətləndirmədir, informativliyi azdır, qiymətləndirilən məmulatın keyfiyyətini  ancaq birinci yaxınlaşmada və təxminən xarakterizə edilir. Keyfiyyətin belə ekspert qiymətləndirilməsi əsasında, aydındır ki, hansısa mühəndis-texniki qərarların qəbul edilməsi qeyri-mümkündür. Lakin bu metod, məsələn, kommersiya sövdələşmələri zamanı, alınan məhsulun keyfiyyət səviyyəsi haqqında konkret (ədədlə ifadə olunan) məlumatlar olmadıqda istifadə oluna bilər.

Baxdığımız halda ekspertiza obyekti (ekspert qiymətləndirməsi obyekti) kimi məhsulun istehlak xassələrinin cəmi, yəni keyfiyyəti çıxış edir. 

Başqa fəaliyyət növləri kimi, ekspert qiymətləndirilməsi də özünün strukturuna malikdir. Bu struktur bir neçə əsas komponentləri özündə birləşdirir: subyekt (ekspert), obyekt, kriteriya, metodlar, nəticə [2].

Ekspert fəaliyyətinin subyekti dedikdə əmtəə mallarının dəyəri üzrə fəaliyyəti həyata keçirən istehlakçılar qrüpü - ekspertlər başa düşülür. Bu qrup yüksək peşə hazırlığına malik olan ekspertlərdən ibarətdir. Ekspertlər tədqiq olunan məmulatlar qrupunu yaxşı bilməli, onların keyfiyyətinin qiymətləndirilməsi üzrə təcrübəyə malik olmalıdırlar. Ekspertlər malların keyftiyyət səviyyəsini təhlil edir və qiymətləndirirlər.

Ekspertiza obyekti məmulatların istismarı prosesində meydana çıxan istehlak xassələridir. Əmtəə mallarının istehlak xassələrinin ekspertizasını aparmaq üçün ekspert bir sıra əməliyyatlar aparmalıdır: təhlil, ölçmə, qiymətin alınması və s. Iş prosesində ekspertlərə hər mərhələnin aparılmasının müxtəlif proqramları təklif olunur.

Əmtəə mallarının istehlak xassələrinin təhlili və qiymətləndirilməsi zamanı istifadə olunan kriteriyalar ümumi və konkret kriteriyalara bölünür.

Ümumi kriteriya – cəmiyyətdə toplanmış (əldə olunmuş) qiymətli normalardır. Bu normaları rəhbər tutaraq ekspertlər malların istehlak qiyməti haqda mülahizə yürüdürlər. 

Konkret kriteriya - verilmiş növ malların keyfiyyətinə ölkədə və xaricdə istifadə olunan normativ-texniki sənədlərdə nəzərdə tutulmuş real tələblərdir, həmçinin layihələndirilən və ya istehsala planlaşdırılan məhsulun, buraxılmış real mövcud məmulatların keyfiyyətini xarakterizə edən göstəricilərin baza qiymətlərinin məcmuudur.

Ekspertizanın məqsədindən və ya təhlil edilən göstəricilərdən asılı olaraq ekspertlər bir və yaxud bir neçə müxtəlif kriteriyalar qəbul edə bilərlər.

Ekspertizanın aparılma metodları kompleks və operativ metodlara bölünür. Bu metodların hər biri isə ekspert, sosioloji və hesabat-aləti metodlara bölünə bilər. Ekspertiza obyektləri aşağıdakılardır: texniki tapşırıq; layihə-konstruktor sənədləri; təcrübi nümunə (təcrübi partiya); sənaye nümunəsi; seriyalı buraxılan məmulatlar. 

Ekspertizanın operativ metodla aparılması zamanı sosioloji tədqiqatlar ekspert qiymətləndirilməsi ilə əvəz olunur və ya ümumiyyətlə aparılmır. Bu zaman hesabat aləti metodların istifadəsi ilə təcrübi nümunənin və kütləvi istehsal olunan məmulatların istismarı prosesində onların təhlili ilə məhdudlaşır. Kompleks ekspertiza apardıqda, ekspert və hesabat – aləti metodlarla yanaşı, istehlak prosesinin tədqiqi, istehlakçıların dindirilməsi aparılır, istehlak şərtləri öyrənilir və s.

Kompleks ekspertiza kütləvi istehsal olunan eyni tipli əmtəə malları qrupunun hərtərəfli öyrənilməsi və keyfiyyətinin qiymətləndirilməsi üçün aparılır. Odur ki, bu cür ekspertizanın aparılması ekspertləri obyektlərin təhlilinə sistemli və kompleks yanaşmağa istiqamətləndirir. Ekspertiza prosesində qiymət kriteriyaları formalaşır, baza nümunələri və keyfiyyət göstəriciləri seçilir. Ona görə də kompleks ekspertiza nəinki elmi, həmçinin müəyyən metodik və normativ materialların alınmasına kömək edir. Bu materiallar isə digər növ ekspertizaların aparılması üçün də istifadə olunur.

Operativ ekspertiza əvvəlcədən aparılmış kompleks eksperitizanın nəticələrinə əsaslanır, bu isə ekspertizanın nəticələrinin tələb olunan səviyyədə saxlanması ilə ekspert işlərinin aparılma müddətini qısaldır.

Operativ ekspertizanın əsas xüsusiyyəti ondan ibarətdir ki, onun aparılması həm yeni malların yaradılmasının əsas mərhələlərində (texniki tapşırıq, layihə-konstruktor sənədləri, təcrübi nümunə), həm də məhsulun kütləvi istehsalı və istehlakı proseslərində məmulatın keyfiyyət kateqoriyasına görə attestasiya olunmasına şərait yaradır.

Ekspert fəaliyyətinin nəticəsi məmulatların keyfiyyətinin qiymətləndirilməsidir. Bu, həmçinin yüksək keyfiyyətli məmulatların istehsalının genişlənməsindən və realizə olunmasından alınan iqtisadi səmərədir.

Ekspertizanın əsas metodoloji prinsipi ekspertiza obyektinə kompleks yanaşma prinsipidir. Burada keyfiyyətin qiymətləndirilməsi funksional, erqonomik və estetik xassələri xarakterizə edən göstəricilərin diqqətli və hərtərəfli təhlilinə əsaslanır.

Ekspert qiymətləndirilməsi üçün ekspert komissiyası və ona sədr təyin edilir. Komissiyanın tərkibində iki qrup – işçi və ekspert qrupları yaradılır (şəkil 1).

Işçi qrupun rəhbərinin tabeçiliyində eksperlər üçün materialların texniki cəhətdən hazırlanmasını, alınmış nəticələrin işlənməsini və s. həyata keçirən texniki işçilər, həmçinin həll edilən problemlər üzrə mütəxəssislər olur.













Şəkil 1. Ekspert komissiyasının tipik strukturu

İşçi qrupun rəhbəri (təşkilatçısı) ekspert qrupunu formalaşdırır. O, problemin qoyuluşunu həyata keçirir, qrupun fəaliyyət sahəsini müəyyənləşdirir, ekspert-mütəxəssislərin ilkin siyahısını tərtib edir, bu  siyahının keyfiyyət tərkibini təhlil edir və siyahını dəqiqləşdirir, ekspertlərin işdə iştirakı üçün razılığını alır, ekspert qrupunun yekun siyahısını tərtib edir.    

Qrupda eksperlərin sayı müxtəlif amillərin və şərtlərin çoxluğundan, həll olunan problemin vacibliyindən, mövcud imkanlardan asılıdır. Mütəxəssislər hər bir namizədin keyfiyyəti təhlil edilərək seçilir. Bu zaman müxtəlif üsullardan istifadə olunur, məsələn, ekspert kimi keçmiş fəaliyyətinin nəticələrinin statistik təhlili əsasında namizədin qiymətləndirilməsi, namizədin verilmiş sahə üzrə mütəxəssis kimi kollektiv şəkildə qiymətləndirilməsi, ekspertliyə namizədin özü-özünü qiymətləndirməsi, namizədin səriştəliliyinin analitik müəyyənləşdirilməsi.

Ekspert qrupuna qiymətləndirilən məhsulun yaradılması və istismarı sahəsində yüksəkixtisaslı və xüsusi hazırlıq keçmiş işçilər: tədqiqatçılar, konstruktorlar, texnoloqlar, dizaynerlər, əmtəəşünaslar, iqtisadçılar və s. daxil edilir. Qrupa daxil olan ekspertlərin sayı orta qiymətlərin dəqiqliyinə qoyulan tələbdən asılıdır və burada 7-dən 20-dək adam ola bilər. Qiyabi sorğu zamanı sorğuda iştirak edən ekspertlərin sayının yuxarı həddi məhdudlaşdırılmır.
 Ekspert komissiyasının işinin əsas mərhələlərinin siyahısı və ardıcıllığı aşağıdakılardan ibarətdir:

( məhsulun keyfiyyətinin ekspert qiymətləndirilməsi üzrə işlərinin təşkili və aparılmasına məsul olan şəxslərin təyin edilməsi;

( ekspert və işçi qrupların formalaşdırılması;

( qiymətləndirilən məhsulun keyfiyyət göstəricilərinin təsnifatlaşdırılması və nomenklaturasının təyini;

( ekspertlərin sorğusunun aparılması üçün anket və izahat yazılarının hazırlanması;

( qiymətləndirmə və ekspertlərin sorğusunun keçirilməsi;

( ekspert qiymətlərinin işlənməsi;

( məhsulun keyfiyyətinin (və ya keyfiyyət göstəricilərinin) ekspert qiymətləndirilməsi nəticələrinin təhlili və tərtibi.
Araşdırmalar göstərir ki, ekspert metodlarından istifadənin nəticələrində subyektivliyin azaldılması və uyğun  olaraq obyektivliyin yüksəldilməsi ekspert işlərinin təşkili, hazırlığı və keçirilməsi qaydalarına riayət edilməsindən xeyli dərəcədə asılıdır. Xüsusilə bu, ekspert qiymətləndirilməsinin təşkilinə və keçirilməsinə məsul şəxsin təyin edilməsindən, həmçinin ekspert komissiyasının formalaşdırılmasından asılıdır.

3. Ekspertizanın növləri

Məhsulun istehlak xassələrinin ekpertizası onun keyfiyyətinin yüksəldilməsi və çeşidinin təkmilləşdirilməsi üçün güclü vasitədir. ekspertiza elə bir spesifik fəaliyyət növüdür ki, burada ekspert metodu əsasında və sınaqların nəticələrini nəzərə almaqla malların istehlak keyfiyyətinin təhlili və qiymətləndirilməsi aparılır. Beləliklə, sənaye mallarının keyfiyyətinin ekspertizası onların çeşidinin strukturunun və keyfiyyətinin təkmilləşdirilməsi məqsədi ilə malların istehlak dəyərinin təhlili və qiymətləndirilməsi üzrə spesifik fəaliyyət növüdür. Keyfiyyətin ekspertizası prosesində qiymətləndirilən məmulatlara istehlak dəyəri kriteriyası nöqteyi-nəzərindən baxılır. Burada təhlil vasitəsi kimi ekspert, aləti və digər metodlardan istifadə olunur. Keyfiyyətin ekspertizası bütöv fəaliyyət sahəsi kimi əmtəə mallarının keyfiyyətinin təhlili, ölçülməsi və qiymətləndirilməsi əməliyyatlarını özündə birləşdirir. Ekspertiza ekspert metodlarından fərqlidir: ekspertiza anlayışı daha genişdir və ekspert metodlarının istifadəsini özündə birləşdirir. Ekspertizanın aşağıdakı növləri vardır [2]: malların ekoloji ekspertizası; iqtisadi ekspertiza; əmtəə ekspertizası; texnoloji ekspertiza; məhkəmə - hüquq ekspertizası.

Məmulatların ekoloji xassələri göstəricilərlə xarakterizə olunur. Bu göstəricilər satın alınmış malın onun istehlakı prosesində insana və ətraf mühitə necə təsir etdiyini göstərir. Bu məqsədlə məmulatın ekoloji ekspertizasından istifadə edilir.

Ekoloji ekspertiza təhlil metodlarının məcmusunun tətbiqini nəzərdə tutur. Bu zaman bilavasitə istehlak yox, həmçinin onunla bağlı əməliyyatlar (saxlanma, nəqletmə, boşaltma, yükləmə və s.) nəzərə alınır. Əmtəə mallarının insanlara - istehlakçılara ekoloji təsiri, bəzən ətraf mühitə istənilməyən dəyişikliklər gətirərək, əksər hallarda dolayı xarakter daşıyır. Lakin istehlakçı «insan – məmulat - mühit» sisteminə daxil olduğuna görə o, əmək və istirahət prosesində bu təsirlərlə rastlaşır, onlara məruz qalır.

Bütün ekoloji göstəricilər ekoloji ekspertizanın bir neçə metodları ilə təyin olunur. Onlar ətraf mühitin təmiz saxlanmasına kömək edir. Ekspertiza ən yaxşı həllərin seçilməsinə və məmulatların istehlak xassələrinin yaxşılaşdırılmasına yönəldilmiş dəyişikliklərin edilməsinə kömək edir.

Iqtisadi ekspertiza xüsusi biliyə malik olan ekspert tərəfindən iqtisadiyyat sahəsində aparılan tədqiqatdır. Bu ekspertiza təsərrüfat məsələlərini düzgün həll etmək üçün faktiki vəziyyəti müəyyənləşdirmək məqsədi ilə aparılır.

Iqtisadi ekspertiza iqtisadi və digər tədqiqat metodlarının köməyi ilə aparılmış tədqiqatlara əsaslanır. Bu tədqiqatlar təsərrüfat əməliyyatlarında, əmtəə mallarının buraxılış prosesində onların keyfiyyətinin təhlilində, həmçinin istehsalçı firmanın iqtisadi fəaliyyəti məsələləri üzrə konflikt situasiyalar yaradan səbəblərin araşdırılmasında ekspertlərə kömək edir. Belə ki, iqtisadi ekspertizanın köməyi ilə müəssisədə əmtəə məhsulunun buraxılışı zamanı baş vermiş qayiməsiz əməliyyatların ümumi məbləği təyin edilir. Iqtisadi ekspertiza əmtəə mallarının növlər, kəmiyyət və keyfiyyət üzrə buraxalaşı planlarının yerinə yetirilməsinin fiktivləşdirilməsi, məhsulun istehlakçıya göndərilməsi prosesində onun saxlanmasının fiktivləşdirilməsi, həmçinin malların realizə olunması və onların maya dəyərinin təyin edilməsinin fiktivləşdirilməsi işinin istintaqı zamanı istifadə olunur.

Bununla yanaşı, iqtisadi ekspertiza müəssisənin rəhbərliyi tərəfindən müəyyənləşdirilmiş texnoloji norma və normativlərin elmi - texniki tərəqqinin nailiyyətləri ilə necə uzlaşmasını təyin edir, müəssisənin iqtisadi inkişafına və işçilərin sosial tələblərinin ödənilməsinə kömək edir.

Iqtisadi ekspertiza vasitəsilə aşağıdakı məsələlər öyrənilir [2]:

· hansı dərəcədə maliyyə –təsərrüfat fəaliyyətinin düzgün planlaşdırılmaması müəssisənin realizə olunmuş məhsula görə fiktiv gəlir əldə etməyinə imkan vermişdir;

· müəssisədaxili təsərrüfat hesablı cari planlaşdırma metodikasının pozulması, ona riayət olunmaması hansı dərəcədə müəssisəyə ziyan vurmuşdur;

· neçə təşkilat sifarişçidən əsaslandırılmamış yüksək normalara görə güzəştli qiymətlərlə məhsul almağı planlaşdırmışdır.

Əmtəə ekspertizası ərzaq mallarının ekspertizası və qeyri-ərzaq mallarının ekspertizasına bölünür. Bu obyektlərin ekspertizası prosesində aşağıda qeyd olunanları təyin edirlər:

1. əmtəə mallarının keyfiyyətinin qüvvədə olan dövlət standartlarına, alıcı və satıcı arasında bağlanmış müqavilə şərtlərinə uyğunluğu.

2. Istehsal və nəqletmə (daşınma) proseslərində məhsulun çeşidinin aşağı düşməsi.

3. Əmtəə mallarının keyfiyyətinin preyskurant və ya müqavilə qiymətlərinə uyğunluğu.

4. Malların qiymətlərinin aşağı salınmasının və yenidən qiymətləndirilməsinin düzgünlüyü.

5. Təbii itgilərin miqdarı.

6. malların zay olmasının səbəbləri.

7. xarab olmuş malların maddi-məsul şəxsin hesabından silinməsinin əsaslılığı.

Əmtəə ekspertizasının zəruriliyi dövlət, ictimai və xüsusi mülkiyyətin oğurlanması, həmçinin təsərrüfat və xidməti cinayətlərlə əlaqədar cinayət işlərinin məhkəmə istintaqı zamanı meydana çıxır. Kooperativlərin fəaliyyətinin istintaqı zamanı əmtəə ekspertizası məhsulun hazırlanma üsullarını, xammaldan istifadə ilə əlaqədar məsələləri həll edir və hazır məmulatların qüvvədə olan dövlət standartlarına uyğunluğunu təyin edir.

Əmtəə ekspertizası malların keyfiyyətini öyrənən zaman orqanoleptik metod kimi istifadə olunur. Belə ki, ekspert əmtəə malına baxaraq onun istismarı prosesində baş vermiş qüsurlara diqqət yetirir, məmulatın etibarlılığının istehsalçı tərəfindən verilmiş qaranta uyğunlüğünü müəyyənləşdirir.

Əmtəə ekspertizasının obyektləri ərzaq və qeyri-ərzaq malları, xammal, yarımfabrikatlardır. Burada informasiya mənbəyi xalq istehlakı mallarının istehsalı, daşınması və realizə edilməsinin ilkin sənədləridir [1].

Əmtəə ekspertizası Ticarət palatası, Texniki ekspertiza bürosu tərəfindən aparılır. Bu işlərə müvafiq qrup mallar, materiallar və xammal üzrə xüsusi biliyi olan əmtəəşünaslar cəlb olunurlar.

Əmtəə ekspertizası aşağıdakı məsələlərin həlli zamanı istifadə oluna bilər:

· malın çeşidi onun faktiki adına, qiyməti isə etiketdə və preyskurantda göstərilmiş qiymətə uyğundurmu?

· malların keyfiyyəti dövlət standartına cavab verirmi, əgər vermirsə – konkret nədə?

· malların silinməsi, məhv edilməsi, yenidən emalı üçün motivlər nə qədər əsaslandırılmışdır?

· aşağı düşmüş qiymətlərlə realizə olunmuş malların istehlak xassələrinin yeyilmə dərəcəsi nə qədərdir?

· yeni məhsulun qiyməti onun keyfiyyət dəyişikliyinə cavab verirmi?

· qəbul zamanı məhsulun defektinin müəssisənin texniki nəzarət şöbəsi tərəfindən təyin olunması nə dərəcədə mümkündür?

· əmtəə mallarının (məsələn, rəngli televizorların) daşınma qaydalarına riayət olunurmu, əgər olunmursa, onda dəymiş ziyana görə kim cavab verməlidir?

Texnoloji ekspertiza xammalın, yarımfabrikatların emal texnologiyasını, məhsulun hazırlanma texnologiyasını tədqiq edir. Bu ekspertiza həmçinin xammalın istifadəsini, texnoloji proseslərin ardıcıllığını, onların yerinə yetirilmə metodlarını öyrənir, lazımi avadanlıqların, tərtibatların, alətlərin, modellərin düzgün seçilməsini təyin edir və s.

Texnoloji ekspertizanın nəticələri tez-tez məhkəmə praktikasında istehsalat bədən xəsarətlərinin, dövlət və ictimai əmlakın oğurlanmasının, xidməti cinayətkarlığın, keyfiyyətsiz məhsul buraxılışının və digər məsələlərin istintaqı zamanı istifadə olunur. Texnoloji ekspertizaya aşağıdakı kimi məsələlərin həlli qoyula bilər:

· texnologiyanın hansı pozuntuları (məsələn, qənnadı istehsalında) zay məhsul buraxmağa şərait yaratmışdır;

· kolbasa istehsalında komponentlərin dozalaşdırma normalarının pozulması nə qədər artıq qalan ətin oğurlanmasına şərait yaratmışdır və s.

Məhkəmə - hüquq ekspertizası demokratik dövlətdə cinayət və mülki işlərin baxılması zamanı tətbiq olunur. Məhkəmə-hüquq ekspertizası-ekspert tərəfindən prosessual qanunçuluqda nəzərdə tutulmuş qaydada cinayət materialları və ya mülki məsələ üzrə aparılan tədqiqatdır. Bu ekspertizanı müstəntiqin, prokurorun xüsusi qərarı əsasında, həmçinin əmtəə mallarının istehlak xassələri sahəsində məhkəmənin qərarına görə aparırlar.

Məhkəmə - hüquq ekspertizasının aparılması ekspertlərə tapşırılır. Ekspert kimi tələb olunan xüsusi biliyə malik hər bir şəxs dəvət oluna bilər. Ekspert faktlar haqqında öz rəyini bildirmək üçün çağrılır. O, özünün müşahidələrini həmişə məhkəmənin tapşırığına görə aparır. Ekspert öz səlahiyyətini ancaq fikir söyləməklə bitirmir. O, həm də lazımi müşahidələri və tədqiqatları aparmalıdır. Ekspert müəyyən metodların köməyi ilə o halları tapır və məhkəmə qarşısında açıqlayır ki, onlar ekspertin köməyi olmadan məhkəməyə naməlum qala bilərdi.

Məhkəmə-hüquq ekspertizası təşkilati və prosessual əlamətlərinə görə sinifləşdirilir.

Təşkilati əlamətlərinə görə ekspertizalar ilkin (konkret məsələ üzrə ilk dəfə təyin olunur), təkrar (həmin məsələ üzrə təkrarən aparılır), əsas (istintaqı aparılan işin bütün məsələlərini əhatə edir) və əlavə ekspertizalara bölünür. Əlavə ekspertiza situasiyadan asılı olaraq aparılır. Bu o zaman aparılır ki, ekspertiza vasitəsi ilə əlavə məsələləri aydınlaşdırmaq tələb olunur, yaxud əsas ekspertiza vasitəsi ilə alınmış nəticə tam deyildir.

Prosessual əlamətlərinə görə ekspertizalar birpredmetli və çoxpredmetli ekspertizalara bölünür [2]. Birpredmetli ekspertiza o zaman aparılır ki, burada ancaq eyni növlü məsələlərin təqdid olunması tələb olunur. Ona görə bu ekspertizada eyni ixtisasa malik ekspertlər iştirak edirlər. Çoxpredmetli ekspertiza o zaman aparılır ki, burada bir neçə müxtəlif məsələlərə baxılır və onlar müxtəliv ekspertizaların məsələləridir. Odur ki, bu ekspertizada müxtəlif sahələrin mütəxəssisləri iştirak edirlər. Çoxpredmetli ekspertizalar lokal ekspertizalar formasında aparıla bilər. Bu zaman hər bir ekspert onun özünə aid olan məsələləri tədqiq edir. Özlərinin rəylərini ekspertlər hüquq-mühafizə orqanlarına verirlər. Bu orqanlar isə həmin materialları ümumiləşdirir və istintaq prosesində istifadə edirlər.

Çoxpredmetli ekspertizalar həmçinin müxətlif ixtisaslı bir neçə mütəxəssis tərəfindən də aparıla bilər və onların nəticələri bir rəydə ümumiləşdirilə bilər. Bu cür ekspertiza komissiya ekspertizası adlanır. Bu ekspertizanın nəticələri orada iştirak etmiş bütün ekspertlər tərəfindən imzalanır. Bu cür ekspertizaları məhkəmə ekspertiza müəssisələri aparır. Bu zaman ekspertlərdən biri komissiyanın rəhbəri təyin olunur. Ekspert qrupunun rəhbəri məhkəmə-ekspert tədqiqatlarının metodologiyası  və metodikası sahəsində ən çox biliyə malik olmalıdır, digər ekspertlərin (həkimlərin, iqtisadçıların, mühəndislərin) nəticələrini sintezləşdirməyi bacarmalıdır.

Ekspert rəyi üç hissədən ibarət olur – giriş, tədqiqat və nəticələrdən. Bəzən rəydə dördüncü hissə də olur ki, bu hissə sintezləşdirici hissə adlanır.

Giriş hissədə ekspertiza üçün təyin olunmuş işin nömrəsi və adı göstərilir, ekspertizanın aparılma zərurətinin qısa şərhi verilir. Burada aşağıdakılar öz əksini tapır:

· ekspertizanın nömrəsi və adı;

· ekspertizanı təyin edən orqan haqqında məlumat;

· ekspertizanın aparılmasının hüquqi əsası;

· materialın ekspertizaya daxil olma tarixi və rəyin imzalanma tarixi;

· ekspertlər haqqında məlumat – soyadı, adı, atasının adı, təhsili, ixtisası (ümumi və ekspertiza üzrə), elmi dərəcəsi və adı, vəzifəsi;

· ekspertiza üçün daxil olmuş materialın adı;

· tədqiq olunan ekspertiza obyektlərinin gətirilmə üsulu, qablaşdırma növü və rekvizitləri, həmçinin bir neçə ekspertiza növləri üzrə ilkin məlumatlar; ekspertizanı aparan zaman orada iştirak etmiş şəxslər haqqında məlumatlar (soyadı, inisialı, prosessual vəziyyəti);

· ekspert qarşısında qoyulmuş məsələlər.

Ekspertin şəxsi təşəbbüsünə görə həll edilən məsələlər də rəyin giriş hissəsində verilir.

Əgər aparılmış ekspertiza əlavə, təkrar, komission və ya kompleks ekspertizadırsa, bu xüsusilə girişdə qeyd olunmalıdır. Əlavə və təkrar ekspertizalar zamanı rəydə əvvəlki ekspertizalar haqqında məlumatlar qeyd edilir (ekspertizalar keçirilmiş müəssisə və ekspertlər haqqında məlumatlar, rəyin nömrəsi və tarixi, alınmış nəticələr, həmçinin əlavə və ya təkrar ekspertizanın aparılması üçün əsas).

Ekspert rəyinin tədqiqat hissəsində aparılmış tədqiqat prosesi və onun nəticələri şərh olunur, müəyyən olunmuş faktların elmi izahı verilir. Burada adətən tədqiqat obyektinin vəziyyəti, tədqiqat metodları və onların tətbiq olunma şərtləri (əgər ekspert eksperimenti aparılmışdırsa, onun şəraiti), normativ-sorğu materiallarına və ədəbiyyatlara istinadlar göstərilir.

Material adətən tədqiqatın aparılma sxeminə uyğun şərh olunur. Belə ki, əvvəlcə analitik mərhələ yazılır. Burada obyektəlrin xassələrinin ayrıca tədqiqatı verilir. Sonra müqayisəedici mərhələ qeyd olunur. Burada obyektlərin xassələrinin uyğunluğu və müxtəlifliyi göstərilir. Daha sonra isə inteqral mərhələsi şərh olunur ki, burada da tədqiqatın nəticələrinin kompleks qiymətləndirilməsi verilir.

Rəyin sintezləşdirici hissəsində (bölməsində) aparılmış tədqiqatın nəticələrinin ümumi qiymətləndirilməsi və ekspertin gəldiyi nəticələrin əsaslandırılması verilir. Belə ki, identifikatlaşdırma (eyniləşdirmə) tədqiqatları zamanı sintezləşdirici hissə müqayisə olunan obyektlərin uyğun gələn və fərqlənən əlamətlərinin yekun qiymətini özündə birləşdirir. O, göstərir ki, uyğun gələn əlamətlər əhəmiyyətlidir və ya əhəmiyyətsizdir. Rəyin sintezləşdirici komponenti müstəqil hissə kimi həmişə yazılmır. O, əksər hallarda tədqiqat hissəsinin bölməsi kimi yazılır. Bu, xüsusilə eyni cinsli ekspertizalara aiddir. 

ekspert rəyindəki nəticələr ekspert qarşısında qoyulmuş suallara verilən cavablardır. Bu suallardan hər birinə konkret cavab verilməlidir və yaxud onların həll olunmasının qeyri-mümkünlüyü göstərilməlidir.

Nəticə tədqiqatın son məqsədidir. Məntiqi mənada nəticə ekspertin ona təqdim olunmuş materialların öyrənilməsi və yaxud onun apardığı tədqiqatlar nəticəsində ekspertiza obyekti üzrə konkret formalaşmış fikirdir.

Nəticələr qeyri-məlum və ya iki mənalı olmamalıdır, onlar konkret xarakter daşımalıdır. Ekspertlərin nəticələri müxtəlif məntiqi formaya malik ola bilər. Ekspertin nəticələrinin məntiqi formalarının geniş yayılmış növləri aşağıdakılardır [2]:

· qəti və ehtimal;

· birmənalı və alternativ;

· mümkün olan və həqiqi;

· şərti və şərtsiz;

· təsdiqedici və inkaredici.

Nəticələrin qəti və ehtimal nəticələrə bölünməsi onların təsdiq olunma dərəcəsinə görə aparılır. Ehtimal nəticə ekspert tərəfindən müəyyənləşdirilən (tədqiq olunan) faktın ancaq çox yüksək dərəcədə ehtimalı zamanı formalaşdırılır. Qəti nəticə ekspert tərəfindən o zaman verilir ki, tədqiqatın nəticələri onu tam təsdiq edir.

Həqiqət haqqında nəticələrdən fərqli olaraq, mümkünlük haqqındakı nəticələrdə ancaq hər hansı bir hadisənin mümkünlüyü qeyd olunur. Mümkünlüyü ehtimallıqla qarışdırmaq olmaz. Belə ki, əgər ehtimal – bizim biliyimizin xarakteristikasıdırsa və bu biliyin dərinləşməsi ilə artırsa, mümkünlük – şeyin obyektiv vəziyyətidir. Odur ki, praktikada ehtimal nəticələri mümkünlük nəticələri ilə əvəz etmək olmaz. Çünki bu əvəzetmə ancaq xətalara gətirə bilər.

Alternativ nəticə o zaman formalaşdırılır ki, ekspert məsələnin həllinin vahid bir variantına gələ bilmir və tədqiqatın yekunu bir neçə variantdan ibarətdir. Birmənalı nəticə o zaman formalaşdırılır ki, ekspert məsələnin həllinin vahid variantını görür və bu haqda qərar qəbul edir.

Şərti nəticə odur ki, onun həqiqətə uyğunluğu hər hansı bir şərtdən asılıdır. Şərtsiz nəticədə isə heç bir şərt olmur.

Inkaredici nəticə müəyyənləşdirilən (axtarılan) faktın, hadisənin və xassənin olmamasını göstərir. Inkaredici nəticə bəraətqazandırıcı sübutdur.

Rəy ekspert və ya ekspertlər tərəfindən imzalanmalıdır. Əgər ekspertiza ona səlahiyyəti olan müəssisədə aparılmışdırsa, onda rəy bu müəssisənin möhürü ilə təsdiq olunur. Rəyə əlavələr (fotoşəkillər, çertyojlar, fonoqrammalar, elektroqrammalar, xromatoqrammalar, cədvəllər və s.) varsa, onlar da ekspertlər tərəfindən imzalanır və həmin müəssisənin möhürü ilə təsdiq olunur.

Rəyin hər bir hissəsi (bölməsi) həmin hissənin tədqiqatını aparmış və nəticələri formalaşdırmış ekspert tərəfindən imzalanmalıdır. Əgər nəticələr müxtəlif ekspertlər tərəfindən formalaşdırılmışdırsa, onda nəticələrin hər biri onu yazmüş ekspert tərəfindən ayrıca imzalanmalıdır.

Bəzən ekspertizanın nəticəsi kimi rəyin verilməsinin qeyri-mümkünlüyü haqda xəbər verilir (sənəd formasında). Bu cür sənəd qoyulmuş məsələnin həllinin qeyri-mümkünlüyü tədqiqat aparmadan belə aydın olduğu zaman tərtib olunur. Bu halda tədqiqat aparılmır və ekspert heç bir rəy vermir. Bu zaman ekspertizanı təyin etmiş şəxsə və ya orqana rəsmi sənəd rəyin verilməsinin qeyri-mümkünlüyü haqda xəbərdir. Təcrübədə adətən bu sənəddə obyektin qısa izahı verilir və məsələnin həllinin qeyri-mümkünlüyünün səbəbi göstərilir.

4. Ekspert qiymətləndirilmə metodlarının obyektivlik    xüsusiyyətləri 
Ekspert  qiymətləndirilməsində müxtəlif metodlardan istifadə edilir ki, qiymətləndirmənin obyektivliyi əhəmiyyətli dərəcədə metodun düzgün seçilməsindən asılıdır.  Bu zaman obyektin  xüsusiyyəti  və  qiymətləndirmənin şəraiti hökmən nəzərz alınmalıdır. Ekspert  qiymətləndirilməsinin  3  əsas  növünü  göstərmək  olar  [6]:  aparıcı  ekspertlə  qiymətləndirmə,  komissiya  ilə  qiymətləndirmə  və  aparıcı  ekspert  və  ekspert  qrupundan  istifadə  etməklə  kombinəedilmiş  qiymətləndirmə  (şəkil 2).

Aparıcı  ekspertlə  qiymətləndirmə  mürəkkəb  razılaşdırma  qaydalarını,  rəylərin  statistik  işlənməsini  tələb  etmirsə də,  ekspertin  səriştəliyindən  və  bilik  səviyyəsindən  çox  asılı  olan  xeyli  dərəcədə  subyektiv  nəticələr  verir.

İxtisaslı  mütəxəssislər  kollektivinin  orta  rəyini  almağa  imkan  verən  ekspert  komissiyası  ilə  qiymətləndirmə  kifayət  qədər  obyektivdir,  mütəxəssislərdən  böyük  bir  vaxt  itkisi  tələb  etmir,  ekspertizanın  təşkili  və  hazırlanması  uzun  çəkmir.  Bu  baxımdan  fərdi  ekspertin  və  qrupun  rəylərinin  müqayisəsi  üzərində  qurulmuş  kombinəedilmiş  qiymətləndirmə  kompromis  variant  sayıla  bilər.  Bu şəkildə  qiymətləndirmə  azsaylı  ekspert  kollektivinə  alınmış  nəticələrin  dəqiqliyini  və  etibarlığını  təmin  edən  kifayət  qədər  prosedurlarla  məhsulun  keyfiyyətinin  sadə  analizini  aparmağa  şərait  yaradır.

Şəkil 2.  Məhsulun  keyfiyyətinin  ekspert  qiymətləndirilməsinin  əsas  metodları:  
  a -   aparıcı  ekspert metodu;  b – ekspertlər  komissiyası metodu; c – kombinəedilmiş  metod

Ekspert  metodu  texniki  göstəricilərin  istehlak  göstəricilərinə  çevrilməsində  geniş  tətbiq  edilir.  Belə  çevirmənin  iki  cəhəti  vardır:  bir  ölçmə  sisteminin  digəri  ilə  müqayisə  ediləcək  şəklə  salınması,  texniki  və  ya  digər  göstəricilərin  dəyərinin  real  qiymətləndirilməsi.                         
Bu  zaman  iki  hal  mümkündür:  texniki  və  istehlak  göstəriciləri  arasında  asılılıq  xəttidir  və  ya  qeyri – xəttidir.  Birinci  halda  göstəricilərdən  biri  avtomatik  olaraq  digərinə  keçir  və  kiçik bal  ölçülən  göstəricinin  aşağı  qiymətinə,  böyük  bal  yuxarı  qiymətinə  uyğun  gəlir.  Soyuducunun  kamerasında  temperatur  ilə  onun  balla  qiymətləri  arasında  asılılıq  xətti  asılılığa  misal  ola  bilər.

Qeyri – xətti  asılılıq  halında  E.  Reyxman  tərəfindən  təklif  edilmiş  metod  istifadə  edilə  bilər  [6]. 

 Metodun  mahiyyəti  belədir:  əvvəlcə  ekspert  qiymətləndirilən  texniki  göstəricinin  minimal,  maksimal  və  optimal  buraxıla  bilən  qiymətlərini  (Amin,  Amax,  və  Aopt)  göstərir.  Sonra  o,  bu  göstəricilərin  qiymətlərinə  bal  qiymətləri  verir.  Alınmış  nəticələr  qrafikdə  qeyd  olunur.  Absis  oxunda  göstəricinin  ölçülmüş  qiymətləri,  ordinat  oxunda  ekspertin  bal  qiymətləri  qeyd  olunur.  Belə  qrafikdə  axtarılan  göstəriciyə  müvafiq  qiymət  müəyyənləşdirilir.  Texniki  keyfiyyət  göstəricilərin  istehlak  göstəricilərinə  çevrilməsində  qeyri – xətti  asılılığa  misal  olaraq  məişət  paltaryuyan  maşınında  yuyulma  dərəcəsinin  təyin  olunması  göstərilə  bilər  (şəkil  3).

Son  illər  sənaye  məmulatlarının  keyfiyyətinin  kompleks  ekspert  qiymətləndirilməsi  geniş  həyata  keçirilir.  Bu  metod  bir  sıra  prosedur  qaydalarının  ardıcıl  yerinə  yetirilməsini  nəzərdə  tutur  ki,  nəticədə  ekspert  analiz  olunan  obyekt  haqqında  ümumiləşdirilmiş  rəy  verir.  Kompleks  qiymətləndirmə  keyfiyyət  göstəricilərinin  seçilməsi  ilə  başlayır.  Ekspertin  güman  etdiyinə  görə  bu  göstəricilərin  təhlilinə  görə  o,  məmulatın  ümumilikdə  keyfiyyəti  haqqında  mühakimə  yürüdə  biləcək.

Kompleks  qiymətləndirmənin  sonrakı  mərhələsində  seçilmiş  keyfiyyət  göstəricilərinin  hər  biri  ekspert  tərəfindən  kəmiyyətcə  qiymətləndirilir  və  belə  differensial  qiymətləndirmənin  nəticələri  müqayisə  ediləcək  şəklə  salınır.  Növbəti  mərhələdə  ekspert  bu  göstəricilərin  çəki  əmsallarını  müəyyənləşdirir.  Yekunda  bütün  differensial  göstəricilər  çəki  əmsalları  ilə  birlikdə  müəyyən  riyazi  əməliyyatlar  aparılaraq  bir  ümumiləşdirilmiş  kompleks  göstəricidə  birləşdirilir.

              Şəkil  3.  Məişət  paltaryuyan  maşınında  ağ  parçanın    

yuyulma  dərəcəsinin  balla  qiymətləndirilməsi

Ekspert qiymətləndirilməsi zamanı subyektivliyin azaldılması üçün müxtəlif metodlardan istifadə edilir. Bu zaman ekspert rəylərinin toplanma formasının seçilməsi xüsusiylə mühüm məsələdir. Rəylərin toplanmasının  fərdi, kollektiv və qarışıq formalarını göstərmək olar. Bu formalardan hər birinin aşağıdakı növmüxtəliflikləri vardır: anketləşdirmə, müsahibə götürmə, diskussiya, iclas, işgüzar oyun. Keyfiyyətin qiymətləndirilməsində çox vaxt onlar birgə istifadə edilir ki, bu da görülən işlərin səmərəliliyini  və obyektivliyini yüksəldir. Ekspert  rəylərinin toplanmasına belə yanaşma (qarışıq forma) problem tam aydın olmadıqda,  kollektiv müzakirə zamanı  ekspertlərdə fikir ayrılığı yarandıqda, yaxud fərdi rəylər üst-üstə düşmədikdə tətbiq edilir. 

Subyektiv qiymətləndirmə zamanı həmçinin ranqlama, bilavasitə qiymətləndirmə, müqayisəetmə kimi metodlar tətbiq edilir [7].

 Ranqlama metodunda ekspert tədqiq olunan obyektləri nisbi əhəmiyyətliliyindən (üstünlüyündən) asılı olaraq ranqlayır. Bu zaman daha üstün tutulan obyektə adətən birinci ranq, ən az üstün tutulana isə mütləq qiymətcə düzülən obyektlərin sayına bərabər sonuncu ranq verilir. Tədqiq edilən obyektlərin sayı az olduqca belə düzülmənin dəqiqliyi artır. 

Bir ekspert tərəfindən ekspertiza obyektlərinin üstün tutmaqla (ranqlar üzrə) yerləşdirilməsi zamanı ranqların cəmi obyektlər sayının H vahiddən başlayan bütün natural sırasındakı ədədlərin cəminə bərabər olmalıdır 

. Sorğuya görə ranqlama obyektlərinin yekun ranqı hər bir obyekt üçün ranqların cəmi şəklində müəyyənləşdirilir. Bu zaman birinci ranq ən az ranqlar cəmi olan obyektə, sonuncu yer ən çox ranqlar cəmi olan, yəni ən az əhəmiyyətli obyektə verilir. 
          Bilavasitə qiymətləndirmə metodu (bal metodu) tədqiq edilən obyektlərin əhəmiyyətliliyə görə bal verməklə düzülməsidir. Daha  əhəmiyyətli obyektə qəbul edilmiş şkala üzrə daha yüksək bal verilir. Qiymətləndirmə şkalasının diapazonu, bir qayda olaraq, 0-dan 1-ə, 5-ə, 10-a, yaxud 100-ə kimi qəbul edilir. Sadə halda qiymət 0 yaxud 1 bal ola bilər. Bəzi hallarda qiymətləndirmə sözlə yerinə yetirilir, məsələn, «çox əhəmiyyətli», «əhəmiyyətli», «az əhəmiyyətli». Sorğunun nəticələrinin işlənməsini daha əlverişli etmək üçün belə qiymətləndirmə ball şkalasına keçirilə bilər (məsələn, uyğun olaraq 3,2,1 bal).

 Bilavasitə qiymətləndirmə ekspertlərin tədqiq edilən obyektlərin xassələri haqqında tam məlumatlanmasına əminliyi zamanı tətbiq edilməlidir. Qiymətləndirmənin nəticələrinə görə hər bir tətbiq edilən obyektin ranqı və çəkisi (əhəmiyyətliliyi) müəyyənləşdirilir. Misal kimi 10-ballıq şkala üzrə 3 obyektin qiymətləndiriliəsi cədvəl  1-də verilmişdir.      

         Hər bir obyektin yeri ekspert qiymətləndirilməsinin nəticəsinə görə aşağıdakı düsturla təyin edilir:

 - ekspert qiymətləndirilməsinin nəticələrinə görə hesablanmış i-obyektinin         əhəmiyyətliliyi (i=1, 2, …, n);

        Müqayisəetmə metodu  cüt-cüt və ardıcıl müqayisəetməklə tətbiq edilir. 

       Cüt-cüt müqayisəetmədə ekspert tədqiq olunan obyektləri  cüt-cüt müqayisə edərək hər bir cütdə obyektin daha əhəmiyyətlisini müəyyənləşdirir. Ekspert obyektlərin mümkün kombinasiyalarını qeyd şəklində (məsələn, obyekt 1 - obyekt 2, obyekt 3 -  obyekt 4 və s. ) və yaxud matrisa şəklində tərtib edir. 

-j-eksperti tərəfindən (j=1,2,…,k) i-obyektinə verilən qiymətdir  (bal).                                                                                                           

Cədvəl 1 
Obyektlərin bilavasitə qiymətləndirməsinin nəticələrinin müəyyənləşdirilməsi

	Qiymətləndirmə                                        obyektlərinin № -si
	Ekspertlərin nömrələri üzrə ballar

 
	Obyektin ballarının    cəmi
	Obyektin     yekun  ranqı
	Obyektin çəki

əmsalı

	
	1
	2
	3
	4
	5
	6
	7
	
	
	

	1
	7
	6
	5
	6
	4
	7
	8
	43
	2
	0,36

	2
	9
	10
	8
	7
	5
	8
	10
	57
	1
	0,47

	3
	4
	1
	2
	4
	3
	5
	2
	21
	3
	0,17


       Müqayisə olunan cütlərin sayı: 

burada  H - tədqiq edilən obyektlərin sayıdır. 

Müqayisə nəticəsində ekspert bu və ya digər obyektin əhəmiyyətli olması haqqında rəy verir, yəni onlardan birinə üstünlük verir. Bəzən ekspertlər cütlüyə daxil olan obyektlərin ekvivalentliyi haqqında nəticəyə də gəlirlər. Matrisadan istifadə etməklə cüt-cüt müqayisəetmə daha əlverişlidir.

Tədqiq edilən obyektlərin sayı çox olduqda psixoloji amillər cüt-cüt müqayisəetmənin nəticələrinə təsir edə bilər. Bəzən üstünlüyü həqiqi üstün olan obyekt yox, cütlükdə birinci yazılan, yaxud matrisada yuxarıda yerləşən obyekt qazanır. Odur ki, psixoloji amili aradan qaldırmaq üçün ikiqat cüc-cüt müqayisə tətbiq edilir, yəni obyektlər əks qaydada yerləşdirilərək yenidən cüt-cüt müqayisə olunur. Aydındır ki, ikiqat cüt-cüt müqayisəetmədə cütlərin sayı iki dəfə artacaqdır. 

 Ekspert cütlüyə daxil olan bu və ya digər obyektin əhəmiyyətliliyindən asılı olaraq matrisanın şaquli və üfiqi sətirlərinin kəsişməsində 1 və ya 0 (müsbət və ya mənfi işarələrlə) qeyd edir. 

Hər bir müqayisə obyektinin çəki əmsalı aşağıdakı düsturla hesablanır:           

 obyekti üzərində üstünlüklərinin sayı;

A - obyekt cütlərinin ümumi sayıdır. 

Bütün ekspertlər tərəfindən doldurulmuş matrisaların və hesabatların nəticələrini matrisa şəklində yazmaq olar. 

Ardıcıl müqayisəetmə metodu ekspertlərdən böyük əmək sərfi tələb edən metoddur. Tədqiq edilən obyektlərin sayı yeddidən çox olduqda bu cəhət xüsusilə hiss olunur.
Kombinəedilmiş  üsuldan  da  istifadə  edilir  ki,  bu  üsul  yuxarıda  göstərilən  üsullardan  hər  hansı  ikisinin  birgə  istifadəsini  nəzərdə  tutur (məsələn,  ranqlama  və  müqayisəetmə).  Bu  kombinəedilmiş  üsul  alınmış  nəticələrin  dəqiqləşdirilməsi  və  nəzarəti  üçün  istifadə  olunur.

Tətqiqatlar  göstərir  ki,  yuxarıda  göstərilən  bütün  üsullar  eyni  dərəcədə  etibarlıdır,  lakin  vaxt  sərfiyyatına  görə  ranqlama  üsulu daha  səmərəlidir.

Yuxarıda  qeyd  olunduğu  kimi  bu  üsullar  müqayisə  edilən  göstəricilərdən  hansı  keyfiyyət  göstəricisinin  daha  əhəmiyyətli,  hansının  az  əhəmiyyətli  olmasını  müəyyənləşdirməyə  imkan  verir.  Bir  qayda  olaraq  ekspertlər  çəki  əmsallarını  onların  çəkisinin  vahidə  bərabər  olması  şərtində  müəyyənləşdirir (1).  Lakin  göstərmək  lazımdır  ki,  çəki  əmsallarının  cəmi  hər  hansı  digər  ədədə  də  bərabər  ola  bilər.  Məsələn,  PROFAYL  sistemində  vahid  əvəzinə  100 qəbul  edilir  [6].

  göstəricisinin  çəki  əmsalı;

 – analiz  olunan  göstəricilərin  sayıdır.

Yuxarıda  verilən  şərt  o  zaman  qüvvədə  olur  ki,  bir  neçə  qrup  göstəricilərin  çəki  əmsalları  ardıcıl  təyin  edilir.  Psixoloji  tətqiqatlar  göstərmişdir  ki,  eyni  vaxtda  7±2  alternativdən  çox  qərar  qəbul  etmək  ekspert  üçün  çətinlik  törədir.  Odur  ki,  çox  sayda  göstəricilərin  çəki  əmsalları  təyin  edilərkən  onlar  bir  neçə  qrupa  bölünür  və  özünəməxsus  ierarxiya  “keyfiyyət  ağacı”  qurulur.  Hər  bir  qrupa  7 – 9  keyfiyyət  göstəricisi  daxil  edilir  və  belə bir  şərtin  ödənməsi  gözlənilir:  qrup  daxilində  olan  göstəricilərin  çəki  əmsallarının  cəmi  ekspert  tərəfindən  bu  qrupa  verilmiş  çəki  əmsalına  bərabər  olmalıdır

– c  qrupuna  daxil  olan  j  keyfiyyət  göstəricisinin  çəki  əmsalı;          

 – c  qrupuna  daxil  olan  göstəricilərin  sayı;

 - c  qrupunun  çəki  əmsalı (c -  qrupların  sayıdır).

  kəmiyyətin  bütün  qruplar  üzrə  qiymətləri  cəmi  vahidə  bərabər  olmalıdır  və  

  qəbul  edilir.  Hesabatları  asanlaşdırmaq  üçün  xüsusi cədvəllər  tərtib  olunur.  Bu  cədvəllərdə  ekspert  ardıcıl  olaraq  hər  bir  göstərici  üçün  çəki  əmsalını  xətləyir  (şəkil  4).  
şəkil  4
Keyfiyyət  göstəricilərinin  sayı  çox  olduqda  ekspert  qiymətləndirməsində  digər  bir  üsuldan  da  istifadə  etmək  olar.  Bu  üsula  görə  ayrı – ayrı  qrupların  çəki  əmsalları  (1)  düsturuna  görə  tapılır  və  öz  aralarında  bir – birinə  vurulur:

– qrupların  çəki  əmsallarıdır.

Qeyd  etmət  lazımdır  ki,  ekspertlərin  diqqət  yetirdiyi  göstəricilərin  sayı  40 – dan  çox  olmamalıdır.  Amerikalı  mütəxəssislərin  tətqiqatları göstərmişdir  ki,  göstəricilərin  sayı  çox  olduqda  tam  psixoloji  səbəblərlə  izah  olunan  təsadüfi  xarakterli  qiymətlər  müşahidə  olunur  [4].

Çəki  əmsallarının  dəqiq  müəyyənləşdirilməsi  kompleks  qiymətləndirmədə  daha  etibarlı  nəticənin  alınmasına  şərait  yaradır.  Belə  çəki  əmsalları  tənzimləyici  mexanizm  rolu  oynayır  və  məmulatın  keyfiyyətinin  kompleks  qiymətləndirilməsinə  daxil  edilən  göstəricilərin  seçilməsinə  əsas  verir.  Müəyyən  qiymətdən  kiçik  çəki  əmsallarına  malik  keyfiyyət  göstəriciləri  əhəmiyyətsiz  göstəricilər  kimi  sənaye  məhsulunun  keyfiyyətinin  analizindən  çıxarılır.

5. Qiymətləndirmənin nəticələrində müxtəlifliyin subyektiv səbəbləri 
Məhsulun  keyfiyyətinin  qiymətləndirilməsi  təcrübəsində  ekspert  metodlarının  müvəffəqiyyətli  tətbiqi  onların  köməyi  ilə  alınmış  nəticələrin  dəqiqliyinin  artırılması  ilə  qırılmaz  şəkildə  bağlıdır.  Lakin  ekspert  qiymətləndirilməsinin  obyektivləşdirilməsi  məsələləri  aktual  bir  problem  olaraq  qalır.  Bir  sıra  tətqiqatlarda  ekspert  qiymətləndirilməsinin  obyektivləşdirilməsi  üsulu  kimi  insan  mühakimələrinin  bu  prosesdən  ardıcıl  olaraq  çıxarılması  qəbul  edilir  [1].

Ekspert  qiymətləndirilməsinin  obyektivləşdirilməsi  müəyyən  üsul  və  metodlardan  istifadəni  nəzərdə  tutur.  Bu  üsul  və  metodlar  qiymətləndirmədə  obyektin  öz  təbiəti   ilə  şərtlənməyən,  subyektin  fərdi  xüsusiyyətlərindən  yaxud  ekspertiza  prosesinin  lokal  səhvlərindən  irəli  gələn  təsadüfi,  şəxsi  rəylərin  və  qərarların  maksimum  dərəcədə  azaldılmasına  xidmət  edir.

Ekspert  qiymətləndirilməsinin  obyektivləşdirilməsi  probleminə  belə  yanaşma  diqqətin  ilk  növbədə  bütünlüklə  bu  prosesin  gedişinin  işlənməsinə  cəmlənməsini  nəzərdə  tutur.  Bu  məsələnin  həllində  bir  sıra  çətinliklər  meydana  çıxır  ki,  onların  da  bir  qismi  ekspert  rəylərinin  bir – birinə  uyğun  gəlməsinin  artırılmasına,  o  cümlədən  ekspert  qrupu  üzvlərinin  bir  fəaliyyətində  psixoloji  məqamlara,  ekspertlərin  özlərinin  səriştəlik  dərəcəsinin  müəyyənləşdirilməsi  zərurətinə  yönəldilmiş  prosedur  qaydalarının  xüsusiyyətləri  ilə   bağlıdır.

Ekspertlərin – ekspert  komissiyasının  üzvlərinin  rəylərinin  bir – birinə  uyğun  gəlməsinin  artırılması  problemi  özünün  təxirəsalınmaz   həllini  tələb  edir.

Ekspertlər  tərəfindən  əldə  edilmiş  qiymətləndirmənin  nəticələrindəki  fərq  bir  sıra  səbəblərlə  izah  oluna  bilər:  ekspertlərin  malik  olduğu  informasiyanın  həcmi,  qiymətləndirmədə  istifadə  edilən  meyarlar,  ekspertlərin  ixtisaslaşması,  onların  öz  aralarındakı  qarşılıqlı  münasibətlərin  xüsusiyyətləri,  ekspertlərin  məntiqi  mühakimə  etmə  qabiliyyəti,  onların  qiymətləndirmə  obyektləri  ilə  tanışlıq  dərəcəsi  və  s.  Daha  dəqiq  göstəricilər  almaq  məqsədi  ilə  qiymətləndirmənin  nəticələrində  fərqlərin  azaldılması  müxtəlif  üsullarla  həyata  keçirilir.  Onlardan  biri  Delfi  metodu  yaxud  ekspert  qiymətləndirilməsində  Delfi  texnikasıdır.  Delfi  metodu  XX  əsrin  50 – ci  illərində  ABŞ – da   O. Helmer  və  T.C. Qordokun  rəhbərliyi  altında  işlənmişdir  və  ardıcıl  fərdi  sorğular  proqramına  əsaslanmışdır  [2].

Bu  proqrama  görə  əvvəl  ifadə  olunmuş  rəylərin  səbəbləri  siyahı  şəklində  tərtib  olunur  və  siyahı  ekspert  qrupunun  hər  bir  üzvünə  təqdim  edilir.  Eyni  zamanda  xahiş  olunur  ki,  əvvəl  verilmiş  qiymətlər  təhlil  edilsin  və  imkan  daxilində  düzəldilsin.  Delfi  metodu  ilə  ekspert  qiymətləndirilməsinin  keçirilməsi  zamanı  aşağıdakı  prinsiplərə  əməl  olunmalıdır:

- anketlərdə  suallar  elə  şəkildə  qoyulur  ki,  ekspertlərin  cavabları  kəmiyyət  xarakteristikası  vermək  mümkün  olsun;

- eksperlərin  sorğusu  bir  neçə  tur  üzrə  keçirilir,  bu  zaman  suallar  və  cavablar  dəqiqləşdirilir;

- hər  bir  turun  sonunda  sorğuya  cəlb  edilən  bütün  ekspertlər  sorğunun  nəticələri  ilə  tanış  olurlar;

- ekspertlər  əksəriyyətin  qiymət  və  rəylərindən  fərqli  qərarlarını  əsaslandırırlar;

- ümumiləşdirilmiş  qiymətin  alınması  məqsədilə  turdan  tura  ardıcıl  olaraq  cavabların  statistik  işlənməsi  həyata  keçirilir.  

Bundan  başqa,  ekspert  özünün  qərarlarını  əsaslandıraraq  qiymətləndirilən  obyektlə  tanışlıq  dərəcəsini  müəyyən  edir.

Delfi  metodunun  əsas  üstünlüyü  ondan  ibarətdir  ki,  o,  müstəqil  mülahizələrə  əsaslanaraq  konkret  problem  üzrə  nüfuzlu  ekspertlərin  ortaq  rəylərinin  alınmasına  imkan  verir.

Son  illər  müvəffəqiyyətlə  Delfi  texnikasının  müxtəlif  variantları  işlənir.  SEER  metodu  xüsusi  maraq  doğurur  və  işin  iki  mərhələdə  görülməsini  nəzərdə  tutur.  Birinci  mərhələdə  problem  dar  çərçivədə  mütəxəssislərlə  müzakirə  edilir.  İkinci  mərhələdə  bu  problemi  ekspertlər – hökumət  nümayəndələri,  sənaye  elmi  sahəsində  mütəxəssislər  müzakirə  edirlər.  Onlar  böyük  informasiyaya  malik  olduqlarından  ən  müxtəlif  faktları  nəzərə  ala  bilərlər.  Bu  mərhələlərdən  sonra  problemin  kollektiv  müzakirəsi  və  qərarın  qəbul edilməsi  həyata  keçirilir.

Məhsulun  keyfiyyətinin  ekspert  qiymətləndirilməsi  praktikasında  analiz  edilən  obyektin  mütəxəssislər – komissiyanın  üzvləri  tərəfindən  kollektiv  müzakirəsinə  tez – tez  təsadüf  olunur.  Bu  da  qiymətləndirmə  prosesinə  bir  çox  spesifik  cəhətlər  verir.  Məlumdur  ki,  daha  nüfuzlu  mütəxəssisin  fikirləri  digər  mütəxəssislərə  kollektiv  müzakirə  zamanı  təsir  göstərə  bilər.  Digər  tərəfdən  ekspertlərin  əksəriyyətdən  fərqlənməmək  üçün  ekstravaqant  mülahizələrdən  çəkinmək  hallarına  da  təsadüf  olunur.  Nəhayət,  digər  rəylər  daha  konstruktiv  olsa  belə,  ekspert  öz  nüfuzunu  saxlamaq  üçün  ilkin  rəyində  israrlı  ola  bilər.  Ekspertlərin  birgə  fəaliyyətinin  göstərilən  psixoloji  amillərini  azatlmaq  üçün  belə  prosedur  qayda  təklif  edilir.  Obyektin  qiymətləndirilməsi  prosesi  iki  tura  bölünür.  Birinci  turda  ekspertlər  tanışlıqla,  təqdim  olunan  materiallarla  tanış  olur,  məmulatın  keyfiyyət  səviyyəsini  müstəqil  qiymətləndirir  və  qiymətləndirmənin  nəticələrini  qısa,  lakin  mümkün  qədər  konkret  əsaslandırmaqla  xüsusi  kartlara  daxil  edirlər.  Bu  kartlar  hesablama  qrupuna  verilir.  Hesablama  qrupu  alınmış  nəticələr  əsasında  birinci  turun  orta  qiymətini,  həmçinin  rəylər  düşərgəsini  və  müxalifət  düşərgəsini  müəyyən edir.  

Komissiyanın rəyini  daha  yüksək  dərəcədə  ifadə  edən  ekspert  (yaxud  ekspertlər  qrupu)  rəylər  lideri  kimi  qəbul  edilir.  Onun  qiyməti  birinci  turun  orta  qiymətindən  az  fərqlənir.  Rəylər  liderindən  sonrakı  yeri  tutan ekspert  (yaxud  ekspertlər  qrupu)  rəylər  sublideri  qəbul  edilir.  Qiymətləri  rəylər  liderinin  qiymətlərindən  çox az  fərqlənən  ekspert  qrupu  lider  və  subliderlə birlikdə  rəylər  düşərgəsini  yaradır.  Rəylər  düşərgəsinə  düşməyən  ekspertlər  autsayderlər  adlanır  və  müxalifət  düşərgəsini  yaradır.

Ekspert  rəyləri  kəskin  fərqlənərsə,  rəylər  liderinin  müəyyən  edilməsi  çətinlik  yaratmır.  Lakin  belə  bir  hal  da  mümkündür  ki,  əks  düşərgələrin  rəyləri  birinci  turun  orta  qiymətindən  az  fərqlənsin.  Bu  zaman  hər  iki düşərgənin  lider  və  subliderləri  ekspert  komissiyasının  sədri  tərəfindən  təyin  edilir.

Qiymətləndirmənin  nəticələri  hesablama  qrupu  tərəfindən  işləndikdən  sonra  komissiyanın  sədri  qiymətləndirmə  orta  kəmiyyəti  və  autsayderlərin  sayını  elan  edir.  Sonra  o,  autsayderlərin,  rəylər  lideri  və  subliderlərin  qiymətlərinin  anonim  əsaslandırmalarını  oxuyur.  Bir  neçə  rəylər  lideri  olduqda  komissiya  sədri  öz  seçimi  ilə  hər  düşərgədən  iki  liderin  əsaslandırmasını  oxuyur.  Bundan  sonra  eşidilən  konflikt  nöqteyi – nəzərlərə  və  onların  əsaslandırılmalarına  üzrə sərbəst  fikir  mübadiləsi  keçirilir.  Müzakirənin  sonunda  ekspertlər  ikinci  turu  keçirirlər  və  müzakirələr  nəzərə  alınmaqla  baxılan  obyekt  yenidən  qiymətləndirilir.  Təcrübə  göstərir  ki,  bu  şəkildə  ekspert  rəylərinin  uzlaşmasını  xeyli  yüksəltmək  olar.

         6.  Ekspert  qiymətləndilməsində  etalon  sırasının tərtibi 

Kütləvi  və  seriyalı  istehsal  olunan  sənaye  məhsulunun  keyfiyyəti  qiymətləndirilərkən  analoji  sinfə  və  təyinata  malik  ən  yaxşı  ölkə  nümunələrinin  keyfiyyət  səviyyəsi  qəbul  edilir.  Ekspert  qiymətləndilməsi  təcrübəsində  ekspertlərin  mülahizələrini  əsaslandırmaq  üçün  etalon  sırasından  istifadə  olunur.

Məmulatın  etalon  sırası  keyfiyyət  səviyyəsinə  görə  ranqlanmış  sıradır.  Etalon  sırası  analoji  sinif  və  təyinatlı  ölkədə  və  xaricdə  istehsal  olunmuş  məmulatlardan  tərtib  edilir,  4  nisbi  qrupa  bölünur:  ən  yaxşı,  yaxşı,  kafi,  pis  məmulat.  Bu sıra  müvafiq  sənaye  sahələri  üzrə  aparıcı  mütəxəssislərin  də  cəlb  olunduğu  mütəxəssislər  komissiyası  tərəfindən  tərtib  edilir.  Ranqlanmış  məmulatların  nisbi  qruplara  bölünməsi  üçün  belə  üsul  təklif  edilir  [5]:  kompleks  qiymətləndirmə  nəticəsində  ən  yüksək  və  ən  aşağı  qiymət  almış  məmulat – analoqlar  üçün  yer  müəyyənləşdirilir.  Sonra  alınmış  interval  4  bərabər  hissəyə  bölünür.  Keyfiyyət  səviyyəsinin  ədədi  qiymətinə  görə  intervalın  müxtəlif  hissələrinə  düşən  məmulatlar  göstərilən  qrupları  təşkil  edir.

Xarici  ölkələrdə  istehsal  edilən  məmulat – analoqlar  haqqında  kifayət  qədər  informasiya  almadıqda  yaxud  keyfiyyətin  qiymətləndirilməsi  üçün  əsaslı  işlənmiş  metodika  olmadıqda  etalon  sırası  sadələşdirilmiş  üsulla  tərtib  edilir.  Bunun  üçün  məmulatın  2 – 3  aparıcı,  əsas  keyfiyyət  göstəricisi  seçilir.  Belə  göstəricilər  məmulat – analoqun  keyfiyyət  səviyyəsini  müəyyənləşdirir.  Aparıcı  keyfiyyət  göstəricilərinin  çəki  əmsalları  birlikdə  0,5 – 0,6 – dan  az  olmamalıdır.  Sonra  ilk  köməkçi  sıranın  tərtibi  yuxarıda  şərh  edilən  qayda  üzrə  aparılır.

Məhsulun  estetik  keyfiyyət  göstəricilərinin  qiymətləndirilməsində  qabaqcadan  iki  köməkçi  sıranın  tərtibi  tövsiyə  olunur:  istehlak  xassələrinin  səviyyəsinə  görə  və  formanın  təkmilləşmə  dərəcəsinə  görə  ranqlanmış  sıralar.  Sonra  bu  sıralardan  istehlak  səviyyəsinə  həm  də  formanın  təkmilləşdirmə  dərəcəsinə  görə  eyni  tipli  qruplara  düşən  məmulatlar  seçilir.  Seçilmiş  məmulatlar – etalonlar  iki  əlamətlə  xarakterizə  olunan  etalon  sırasını  təşkil  edir.

Etalon  sıralarının  tərtib  edilməsi  ekspert  rəylərində  müxtəlifliyi  azaldan  üsullardan  biridir.  Bundan  başqa,  ekspertlər  eyni  bir  bal  şkalasından  istifadə  edərək  onun  ayrı – ayrı  intervallarının  əhəmiyyətliliyini  fərqli  qəbul  edirlər.  Tətqiqatlar  göstərir  ki,  bəzi  ekspertlər  son  hədd  qiymətlərini  verməkdən  çəkinir,  onlar  şkalanın  orta  qiymətlərindən  fərqli  yanaşırlar.  Etalon  sıraları  qiymətləndirməni  daha  əyani  edir.  O,  müqayisəni  təhlil  etməklə  qiymətləndirilən  məmulatın  çatışmazlıqlarını  aşkar  etməyə,  digər  nümunələr  üzərində  bu  və  ya  digər  elementin  daha  müvəffəqiyyətli  həll  üsullarını  nümayiş  etdirməyə  imkan  verir.  Etalon  sıralarının  yaradılması  sonrakı  qiymətləndirmə  üçün  psixoloji  zəmin  hazırlayır,  bununla  da  daha  bir – birinə  uyğun  nəticələrin  alınmasına  şərait  yaradır.

Qeyd  etmək  lazımdır  ki,  etalon  sırası  dinamikdir,  uzun  müddət  qiymətləndirmə  üçün  meyar  ola  bilməz.  Yeni  funksiyalı  yeni  məmulatların  meydana  çıxması,  ictimai  normaların  və  idealların  dəyişməsi  məmulatların  etalon  sıralarının  strukturunun  və  tərkibinin  dəyişdirilməsinə  səbəb  olur.

Ekspert  qiymətləndirilməsində  optimal  bal  şkalasının  seçilməsini  nəzərdən  keçirək.  Məlumdur  ki,  təcrübəli  ekspert  üçün  0,5  intervalla  5  bal  qiymətləndirmə  üçün  tam  kifayət  edir.  Çox  sayda  balı  olan  hər   hansı  şkala  bir  baldan  digərinə  keçmək  üçün  daha  dəqiq  meyarların  işlənməsini  tələb  edir  və  təcrübə  göstərir  ki,  mahiyyət  etibarı  ilə  belə  şkalalar  tam  istifadə  edilmir.

Çox zaman keyfiyyətinin  ekspert  qiymətləndirilməsində  iki  əsas  variantda  balların  paylanması  tövsiyə  olunur.  Bu  zaman  “pis”  qiyməti  həmişə  o  bala  uyğun  gəlməlidir,  çünki  qiymətləndirmənin  məqsədi  məmulatın  yararlılıq  dərəcəsini  yox,  keyfiyyət  səviyyəsini  müəyyən  etməkdir  [6].

Bədii  layihələndirmədə  0,1  bal  intervallı  5  ballı  sistem  daha  geniş  tətbiq  olunur.

Bəzi  mütəxəssislər  ekspertlərin  balla  qiymətləndirməsi  metodikasına  şübhə  ilə  yanaşır  və  onun  digəri  ilə  əvəz  olunmasını  tövsiyə  edirlər,  çünki  burada  ekspertlərin  səriştəliyi  məsələsi  meydana  çıxır.  Ekspertlərin  səriştəliyinin  müəyyənləşdirilməsi  verilmiş  növ  məhsulun  keyfiyyətinin  qiymətləndirilməsinə  komissiyanın  hazırlığını  müəyyənləşdirmək  və  qiymətləndirmənin  yekun  nəticələrini  almaq  üçün  zəruridir.  Birinci  halda  ekspertlərin  qiymətləndirmə  obyekti  ilə  yüksək  tanışlıq  dərəcəsi  və  bundan  irəli  gələn  rəylərin  əsaslandırılmış  olması,  ikinci  halda  ekspert  rəylərinin  çəki  əmsallarının  tapılması  nəzərdə  tutulur. 

Məmulatla  ekspertin  tanışlıq  dərəcəsini  təyin  etmək  üçün  məlumatlanma  prosedur  qaydalarından  istifadə  olunur. Əvvəlcə  ekspert  cədvəldə  baxılan  məmulatla  tanışlığını  səciyyələndirən  tanışlıq  əmsalını  qeyd  edir.  Bu  zaman  onun  qiymətləndirmə  obyekti  ilə  heç  bir  tanışlığı  yoxdursa,  əmsal  “0”  götürülür.  Əgər  ekspert  analoji  elmi,  mühəndis,  bədii – layihələndirmə    işlənməsi  səviyyəsində  tanışdırsa,  əmsal  “0,1”  seçilir.  Obyektivliyi  təmin  etmək  üçün  ekspert  qrupuna  məhsulun  müəllifi  (müəllifləri)  daxil  edilmir.  Sonra  hər  bir  ekspert,  müstəqil  olaraq,  rəyinin  arqumentasiya  əmsalını  müəyyənləşdirir.

Yuxarıda  göstərilən  əmsallar  ona  görə  vacib  sayılır  ki,  özü – özünü  qiymətləndirmə   heç  də  kifayət  qədər  obyektiv  olmur  və  çox  zaman  öz – özünü  qiymətləndirmə  kollektiv  qiymətləndirmədən  yüksək  olmur.  Öz – özünü  qiymətləndirmə   kəmiyyətini  təshih  etmək  üçün  aşağıdakı  prosedur  qaydaları  yerinə  yetirilir:  alınmış  göstəricilərə  görə  hər  bir  ekspertin  və  ümumilikdə  komissiyanın  məlumatlanma  əmsalı  hesablanır.  Ekspertin  məlumatlanma  əmsalı:

  qəbul  edilmişdir  [6].  

  olarsa,   i  ekspert  üçün  məlumatlanma  əmsalı:  

Komissiyanın  məlumatlanma  əmsalı  ayrı – ayrı  ekspertlərin  məlumatlanma  əmsallarını  orta  ədədi  qiyməti  kimi  hesablanır:

 - ekspert  komissiyasının  üzvlər  sayıdır.

Praktiki  nəticələr  göstərir  ki,  

Əldə  olunmuş  nəticələr  ekspertlərin  məlumatlanma  dərəcəsinə  görə  ekspert  komissiyasının  orta  məlumatlanma  əmsalına  nəzərən  ranqlanmasına  imkan  verir.

Stolüstü  ventilyatorun  estetik  göstəricilərinin  qiymətləndirilməsindən  əvvəl  hesablama  qrupu  ekspert  komissiyasının  məlumatlanma  əmsallarını  təyin  edir.  Bunun  üçün  hər  bir  ekspert  məmulatla  tanışlıq  əmsalını  və  öz  rəyinin  arqumentasiya  mənbəyini  təyin  edir  (cədvəl  2,3).
Cədvəl  2  
Ekspertin  (şərti  olaraq  N:5)  qiymətləndirilən məmulatla  tanışlıq dərəcəsi

	Ekspertin məmulatla tanışlıq dərəcəsi
	0
	0,2
	0,4
	0,6
	0,8
	0,10

	     Ekspert №5
	
	
	
	
+
[image: image37.wmf]
	
	


Cədvəl  3

Ekspertin  rəyinə  arqumentasiya  mənbəyinin təsir dərəcəsi

	Arqumentasiya mənbəyi
	Ekspertin rəyinə arqumentasiya 

mənbəyinin təsir dərəcəsi

	
	yüksək
	aşağı

	Analoji növ məhsulun bədii layihələndirilməsində praktiki təcrübə
	1,0
	0,24

	Ölkədə və xaricdə analoji növ məhsulun istehsalı və istehlakı ilə şəxsi tanışlıq
	0,92
	0,20

	Analoji növ məhsulun bədii layihələndirilməsində ölkə və xaricdə toplanmış təcrübənin nəzəri təhlili və ümumiləşdirilməsi
	0,84
	0,16

	Analoji növ məhsulun qiymətləndirilməsi üzrə ekspertin təcrübəsi (praktiki və metodiki)
	0,76
	0,12

	Analoji növ məhsulun mühəndis konstruksiyaetmə sahəsində təcrübə
	0,68
	0,08


Ekspert  komissiyasının  üzvlərinin  məmulatla  tanışlıq  dərəcəsi,  rəyin  arqumentasiya  əmsalı  və  məlumatlanma  əmsalı  üçün  hesablama  qrupunun  məlumatı  aşağıda  verilmişdir  (cədvəl  4).

 Cədvəl 4

Stolüstü  ventilyatorun  estetik  göstəricilərinin   qiymətləndirilməsi üçün  ekspert  əmsalları 

Ekspertlər  komissiyasının  məlumatlanma  əmsalı  (3)  düsturu  ilə  təyin  edilir:

Göründüyü  kimi  alınmış  nəticə  qoyulan  şərti  ödəyir.  Cədvəl  4 – dən  aydın  olur  ki,  №1, №7  və  №8  öz  məlumatlanma  dərəcəsinə  görə  ekspert  komissiyasının  orta  məlumatlanma  səviyyəsindən  yüksəkdədirlər. 

7. Ekspertlərin  fərdi xüsusiyyətlərinin qiymətləndirilməsi 

Məmulatların,  keyfiyyət  göstəricilərinin  ekspert  qiymətləndirilməsi  obyektivlik,  müstəqillik,  səriştəlilik,  sistemli  yanaşma,  istehlakçılar   və  onu  əhatə  edən  mühit  üçün  təhlükəsizlik  prinsiplərinə  riayət  edilməlidir  [1].

Yuxarıda  qeyd  olunduğu  kimi  obyektivlik  ekspert  qiymətləndirilməsinin əsas prinsiplərindən biridir.  Bu prinsipə  riayət  etmək  çox  da  asan  deyil və  subyektivliyin  aradan  qaldırılmasına  cəhdlərdə özünü  göstərir, çünki  ayrı – ayrı  ekspertlər  tərəfindən  aparılan  ekspertizanın  əsaslarına  əvvəlcədən  subyektivlik  elementləri  daxil  olunmuşdur.  Hər  bir  ekspert  öz  fərdi  xüsusiyyətləri  ilə  ayrılır:  zövqü,  dünya  görüşü,  peşəkar  səlahiyyəti   və  s.  Bütün  bunlar  aparılan  ekspert  qiymətləndirilməsinin  səviyyə  və  xarakterinə  şübhəsiz  təsir  göstərir.

Subyektivlikdən  qurtarmaq  üçün  müəyyən  metod  və  vasitələrdən  istifadə  edilir  ki,  bunların  öyrənilməsi  çox  böyük  əhəmiyyət  kəsb  edir.  Subyektivlikdən  qurtarmaq  vasitələrindən  biri  də  müəyyən  əlamətlərinə  görə  ekspert  komissiyasının  təşkil  edilməsidir,  məsələn  onların  tərkibinə  eyni  profilli  və  ya  əksinə,  müxtəlif  profili  olan  peşəkarları  daxil  etmək  lazımdır  ki,  bu  profillər  bir – birini  tamamlasınlar.

Ekspertin  müstəqilliyi  də  çox  vacib  prinsiplərdəndir,  məhz  obyektivlik  buna   əsaslanır.  Bu  prinsipin  əsası  ondan  ibarətdir  ki,  ekspert  maraqlı  tərəflərin  heç  birindən  asılı  olmasın.  Maraqlı  tərəf  isə  həm  istehsalçı  həm  də  istehlakçı  ola  bilər.

Ekspertin  səriştəliyi  onun  müəyyən  fəaliyyət  sahəsində  bilikləri  və  iş  təcrübəsi  ilə  müəyyən  olunur.  Məmulatın  ekspert  qiymətləndirilməsini  aparmaq  üçün  onun  layihələndirilməsi,  istehsalı,  keyfiyyət   göstəriciləri,  istehlak  xüsusiyyətləri,  məmulatın  keyfiyyətinə  təsir  edən  amillər  və  s.  haqqında  dərin  biliklər  əldə  etmək  lazımdır.

Bunlardan  əlavə  ekspert  istehsal  texnologiyası  məsələlərini,  kommersiya  fəaliyyəti,  qiymətləndirmə,  sənədləşdirmə,  marketinq,  menecment  və  hüququ  bilməlidir.  Elə  buna  görə  də  onlar  ümumi  peşəkar  və  xüsusi  fənn  kimi  peşəkarlıq  üzrə  təhsil  standartları  və  planlarına  daxil  edilmişdir.

Hər  bir  təhsil  informasiyası  müəyyən  vaxt  kəsiyindən  sonra  yaddaşdan  silinir  və  ya  köhnəlir.  Bu  səbəbdən  də  ekspertlər  müntəzəm  sürətdə  öz  biliklərini  təkmilləşdirmək,  peşəkarlıq  vərdişlərini  yüksəltmək  üçün  müstəqil  şəkildə  elmi,  tədris,  xüsusi  ədəbiyyatlardan  istifadə  etməli,  təkmilləşdirmə  kurslarında,  seminarlarda  iştirak  etməlidir.

Ekspertə  hər  bir  ekspert  qiymətləndirilməsində  sistemli  yanaşma  vacibdir.  Bunun  mahiyyəti  ekspert  qiymətləndirilməsi  aparmaq  üçün  verilən  məlumatları  ümumiləşdirib,  qruplaşdırıb  müəyyən  qrup  şəklinə  salmaqdır.  Belə  sistemləşdirmə  qruplaşdırma  və  təsnifləşdirmənin  düzgün  seçilmiş  əlamətlərinə  əsaslanmalıdır.  Çox  vacibdir  ki,  bu  əlamətlər  təsadüf  deyil,  prinsipal  xarakter  daşısın.

Ekspertlərin  səriştəliliyi  qiymətləndirmənin  səmərəliliyi  üçün  zəmin  yaradır.  Səmərəlilik  aparılan  ekspert  qiymətləndirilməsinin  mütləq  nəticəsində  məhsulun  səmərəli  tətbiqi,  optimal  mal  mübadiləsinin  təşkili  və  xammal  israfçılığının  azaldılması,  materialın,  elektrik  enerjisinin,  əmək  sərfinin  azaldılması,  eləcə  də  maddi  itkinin  və  məhsulun  itkisinin  qarşısının  alınmasıdır.

Məhsulların  təhlükəsizliliyi  ekspert  qiymətləndirilməsində  mühüm  yer  tutur  və  ekspertlərin  səriştəliliyi  ilə  sıx  bağlıdır.  “Təhlükəsizlik  elə  haldır  ki,  ziyan  dəymə  riski  və  ziyan  yolverilən  həddə  qədər  məhdudlaşdırılır”  [9].

Ekspert  qiymətləndirilməsində  ekspertlər  mütləq  real  və  ya  nəzərdə  tutulan  dərəcədə  ziyandəyməni  nəzərə  almalıdırlar,  belə  ki,  gələcəkdə  bu  məhsullardan  və  onlarla  əlaqədar  ticarət  xidməti  zamanı  istehlakçının  sağlamlığına,  əmlakına  və  onu  əhatə  edən  mühitə  ziyan  dəyə  bilər.

Real  şəkildə  az  məlum  olan  yeni  məhsulların  ekspert  tərəfindən  qiymətləndirilməsində  səriştəlilik  prinsipi  xüsusilə  vacibdir.  Bu aktual  məsələlərdən  biridir,  çünki  belə  məmulatlar  müasir  dövrün  elmi – texniki inkişafı ilə  sürətlə dəyişir,  çeşidi  genişlənir.  Bu  şəraitdə  ekspert  öz  səriştəliliyinə  istinad  edərək  yeni  məhsulların  çatışmayan  cəhətlərini  aydınlaşdırır,  onların  vaxtında  aradan  qaldırılması  üçün  şərait  yaradır.  Həmin  yeni  məhsullara  tələblər  və  rəqabət  aparma  qabiliyyətini  analoji  məhsullara  nisbətən  yüksəldir  və  qiymətlərin  aşağı  düşməsi  üçün  öz  fəaliyyət  çərçivəsi  daxilində  şərait  yaradır.

Ekspertlərin  məlumatlı  olması  onların  səriştəliliyinin  qiymətləndirilməsində  mühüm  meyardır.  Belə  meyarlar  qrupuna  yüksək  səviyyədə  erudisiyanı,  tətqiqat  sahəsində  dərin  xüsusi  biliklər,  əlavə  informasiya  olmadıqda  qiymətləndirmənin  stabil,  dəyişməz  qalması  və s.  aid  edilə  bilər.

Səriştəlilik  səviyyəsini  müəyyənləşdirmək  üçün  qarşılıqlı  (çarpaz)  qiymətləndirmədən  istifadə  edilə  bilər.  Bu  zaman  ekspert  komissiyasının  hər  bir  üzvü  digərlərindən  onların  səriştəliliyini  xarakterizə  edən  ranq  verir.  Qiymətləndirən  ekspertin  mülahizəsinə  görə  baxılan  məsələlər  ən  yüksək  səriştəsi  olan  ekspert  1  ranqı  alır,  ən  az  səriştəsi  olan  isə  sonuncudan  əvvəlki  sıra  nömrəsinə  bərabər  (

)  ranqla  qiymətləndirilir.  Alınmış  nəticələr  ümumiləşdirilərək  hər  bir  ekspert  üçün  ranqın  orta  qiyməti  hesablanır:

    - i  ekpertinə  verilən  ranqlardır.

Əldə  edilmiş  orta  ranqlara  görə  ekspertlər  səriştəlilik  səviyyəsi  üzrə  ardıcıl  olaraq  ranqlanır.  Belə  sıralanmadan  istifadə  edərək  komissiyanın  orta  səriştəliliyinə  nisbətən  hər  bir  ekspertin  səriştəliliyini  qiymətləndirmək  mümkün  olur.

Ekspertlərin  səriştəlilik  səviyyəsinin  qiymətləndirilməsindən  müxtəlif  üsullarla  istifadə  olunur.  Ən  sadə  üsul  komissiyanın  formal  strukturundan  asılı  olaraq  normativ  yolla  sabit  çəki  əmsallarının  təyin  olunmasıdır.  Komissiyanın  sədrinin  rəyi  onun  bilik  səviyyəsindən  və  təcrübəsindən  irəli  gələn  rəsmi  statusuna  müvafiq  “2”  çəki  əmsalı  ilə  qiymətləndirilir.  Daha  çox  iki  yoldan  biri  seçilir:  ya  alınmış  kəmiyyət  ekspertin  qiymətinin  təshihedici  əmsalı  kimi  istifadə  olunur,  ya  da  səriştəlilik  əmsalı  ekspertin  rəyinin  çəki  əmsalına  çevrilir.

Yuxarıda  qeyd  olunduğu  kimi  qiymətləndirmənin  nəticələrinin  kollektiv  müzakirəsi  fərqli  nöqteyi - nəzərələrin  bir - birinə  yaxınlaşdırılması  üçün  səmərəli  vasitədir.  Lakin  burada  konformluq  problemi  meydana  çıxır.

Konformluq  müasir  sosiologiyanın  ciddi  problemlərindən  biridir.  Şəxsiyyətin  konformluğu  dedikdə  fərdlə  qrup  arasında  fikir  ayrılığı  olduqda  fərdin  qrupun  təsiri  altına  düşməsi  başa  düşülür.  Bu,  qrupun  psixoloji  təsirinə  həssaslıqla  izah  edilir [6].  

Ekspert  qiymətləndirilməsi  prosesində  konfliktli  hallar  baş  verdikdə  ekspert – fərd  qrupun  rəyinə  tabe  olur,  öz  rəyini  dəyişdirir  və  verdiyi  qiyməti  komissiyanın  qiymətinə  yaxınlaşdırır.

Fərdin  rəyi  ilə  kollektiv  rəy  arasında  fərqin  dəyişməsini  iki  səbəblə  izah  etmək  olar:  ya  müzakirələr  zamanı  əvvəllər  nəzərə  almadığı  yeni  informasiyalar  toplayır,  ya  da  konform  davranışa  məruz  qalır.  Birinci  müsbət  haldır,  çünki  fikir  mübadiləsi  ekspert  qiymətləndirilməsində  Delfi  texnikasının  elementlərindən  biridir.

İkinci  son  dərəcə  arzu  olunmaz  haldır,  çünki  bu,  qiymətin  dəqiqliliyini  və  obyektivliyini  azaldır,  əlavə  çətinliklər  törədir.

Tutaq  ki,  məişət  tozsoranlarından  istifadənin  əlverişliliyini  qiymətləndirən  ekspert  komissiyasının  müzakrəyə  qədər  verdiyi   orta  qiymət - 

 - dir.  Onda  bu  kəmiyyətlərin  mütləq  fərqi:

Müzakirələrdən  sonra  i  ekspertinin  qiyməti  dəyişərək  

Konformluq  ölçüsü:

Əgər  seçilmiş  ekspertlər  arasında  konformluq  əmsalı  buraxıla  bilən  həddən  fərqli  olanı  aşkar  edilərsə,  hesablama  qrupu  səriştəlilik  səviyyəsinə  və  məlumatlanma  dərəcəsinə  görə  ranqlanmış  sırada  onların  yerini  tapır.  Əgər  ekspertin  yeri  hər  iki  sırada  ekspert  qrupu  üçün  orta  kəmiyyətdən  yüksəkdə  yerləşirsə,  komissiyanın  orta  qiyməti  müəyyənləşdirilərkən  belə  ekspertin  müzakirəyə  qədər  verdiyi  qiymət  nəzərə  alınmır.  Çünki  təhlildən  məlum  olduğu  kimi,  ekspertin  məlumatlanması  və  səriştəliliyi  kifayət  qədər   yüksəkdir  və  müzakirələr  zamanı  onun  qiymətini  dəyişdirəcək  informasiyanın  alması  ehtimalı  çox  azdır.  Deməli,  bu  halda  ekspert  kollektivin  təsirinə  məruz  qalmalıdır.

Məmulatların keyfiyyətinin  estetik  göstəricilərinin  qiymətləndirilməsində  formada  cəmiyyətin  estetik  zövqünün  və  ideallarının  inkişafının  əks  olunmasının  perspektivliyinə  xüsusi  diqqət  yetirilir.  Bunun  üçün  hazırki  dövrdə  qiymətləndirilən  keyfiyyət  göstəricisinin  dəyişməz  qalacağı  müddəti  nəzərə  alan  xüsusi  əmsal  tətbiq  edilir.

Perspektivlik  əmsalı  hər  bir  ekspert  tərəfindən  cədvəl  üzrə  müəyyən  edilir  (cədvəl  5).

Hər  bir  ekspertdən  alınmış  perspektivlik  indeksindən  bu  kəmiyyətin  orta  qiyməti  tapılır:

 - komissiyada  ekspertlərin  sayıdır.

Cədvəl  5

Məişət  elektrik  cihazlarının  perspektivlik  əmsalları

	Məhsulun qiymətləndirilmiş estetik keyfiyyət göstəricisinin dəyişməz qalacağı proqnozlaşdırılan müddət (il)


	1
	2
	3
	4
	5

	Prespektivlilik indeksinin qiyməti,  

Sonra  bu  indeks  məhsulun  estetik  keyfiyyət  göstəricisinin  yekun  qiymətinin  təyin  edilməsi  üçün  dərəcə  göstəricisi  şəklində  tətbiq  edilir.

Ekspert  qiymətləndirilməsinin  müxtəlif  metodlarından  istifadə  zamanı  çox  vaxt  ekspertlərin  rəyi  üst – üstə  düşmür.  Ona  görə  də  ekspert  rəylərinin  uzlaşmasını  kəmiyyətcə  qiymətləndirmək  və  mühakimələrin  fərqlənməsi  səbəblərini  müəyyənləşdirmək  zərurəti  yaranır.  Ekspert  rəylərinin  uzlaşma  dərəcəsini  müəyyənləşdirmək  üçün  riyazi  statistikanın  bəzi  üsullarından  istifadə  edilir  [1,4].

Variasiya  əmsalının  tətbiqini  nəzərdən  keçirək.  Variasiya  əmsalı  aşağıdakı  düsturla  hesablanır:

 - ekspert  komissiyasının  orta  qiymətidir:

 - i  ekspertin  məmulatın  keyfiyyətinə  verdiyi  qiymət;

 - qiymətlərin  orta  kvadratik  meyllənməsidir

burada  D – qiymətlərin  dispersiyasıdır:

Variasiya  əmsalının  qiyməti  nə  qədər  kiçik  olarsa,  ekspertlərin  rəylərinin  uzlaşması  bir  o  qədər  yüksək  olacaq.  Məişət  elektrik  cihazlarıda  estetik  göstəricilərin  qiymətləndirilməsində  

  şərti  qəbul  edilir  [6].

Ekspert  qiymətləndirilməsində  nəticələrin  işlənməsində  korrelyasiya  təhlili  metodlarından  da  müvəffəqiyyətlə  istifadə  edilir.  Ekspert  tərəfindən  verilmiş  qiymətlər  arasında  asılılığı  xarakterizə  etmək  üçün  ranq  korrelyasiya  əmsalı  tətbiq  edilə  bilər.  Bu  əmsal  ranqlanmış  göstəricilər  sırasına  görə  2  ekspertin  rəylərinin  uzlaşmasını  qiymətləndirməyə  imkan  verir.

Əgər  göstərici  eyni  (qarşılıqlı  əlaqəli)  ranqlara  malik  olarsa,  belə  ranqlara  əvvəlcə  sıra  nömrələri  verilir,  sonra  bu  nömrələrin  orta  ədədi  qiyməti  götürülür.  Alınmış  orta  ədədi  qiymət  göstəricilərin  ranqlarının  bütün  eyni  qiymətləri  üçün  bərabər  götürülür.  Digər  eyni  ranqlı  göstəricilər  üçün  özlərinin  orta  ədədi  qiymətləri  götürülür.

 8. Ekspert məlumatlarının uzlaşmasının təhlili
Toplanmış ekspert rəylərinin işlənməsi  kəmiyyətcə (ədədi məlumatlar) və keyfiyyətcə (məzmunlu informasiya) aparılır və bu zaman müxtəlif üsullardan istifadə olunur. Kifayət qədər informasiya materialına malik sualların həlli üçün ədədi məlumatlar olduqda orta ekspert mülahizəsi metodları tətbiq edilir. Lakin həll edilən məsələ üzrə kifayət qədər informasiya olmadıqda, ədədi məlumatlar olsa belə, ekspert məlumatlarının kəmiyyətcə işlənmə metodları ilə bərabər keyfiyyətcə analiz və sintez metodlarından istifadə edilir. 

Göstərilən ekspert metodlarından istifadə zamanı çox vaxt ekspertlərin rəyi üst-üstə düşmür və onların rəylərinin uzlaşmasını kəmiyyətcə qiymətləndirmək, mülahizələrin fərqlənməsi səbəblərini araşdırmaq zərurəti yaranır. Uzlaşmanın ölçüsü ekspert qrupunun statistik məlumatlarına əsasən təyin edilir.  Ekspert rəylərinin uzlaşma dərəcəsini qiymətləndirmək üçün, bir qayda olaraq, konkordasiya əmsallarından istifadə edilir [3]. 

Uzlaşma ölçüsü ekspertizanın mövcud nəticələrinin riyazi-statistik işlənməsi ilə  təyin edilir.  Obyektlərin ranqını müəyyənləşdirən ekspert metodlarından istifadə zamanı ekspert rəylərinin uzlaşması konkordasiya (razılıq) əmsalı ilə aşağıdakı kimi qiymətləndirilir:   

 EMBED Equation.3  [image: image64.wmf]
burada  C - hər bir obyekt üzrə ranqlar cəminin bütün ekspertlərə və obyektlərə görə  ranqların orta  cəmindən meyllənməsinin kvadratları cəmidir:     

 - ranqların orta cəmidir.

Onda konkordasiya əmsalı üçün düsturun tam şəkildə yazılışı aşağıdakı kimi olar: 

Konkordasiya əmsalının qiyməti 

 diapazonda yerləşir. 

 olduqda ekspert rəylərində uzlaşma yoxdur, 

 olduqda tam uzlaşma vardır. 

 olması uzlaşma üçün kifayət hesab edilir.   

Tutaq ki, səriştəli ekspertlər tərəfindən müəyyən ranqlama məlumatları alınmışdır və konkordasiya əmsalının hesablanması tələb olunur (cədvəl 6).

    Nəzərdən keçirilən misal üçün konkordasiya əmsalı:     

 Deməli, ekspert rəyini uzlaşmış hesab etmək olar, çünki 

 şərti ödənilir.

 Cədvəl 6
Konkordasiya əmsalının hesablanması üçün məlumatlar
	Ekspertin nömrəsi

k=6
	Ekspertlər tərəfindən beş ranqlama obyektinə (H=5) verilən ranqlar

	
	1
	2
	3
	4
	5

	1
	4
	5
	2
	1
	3

	2
	3
	5
	1
	2
	4

	3
	4
	5
	3
	1
	2

	4
	3
	5
	2
	4
	1

	5
	4
	3
	2
	1
	5

	6
	4
	5
	2
	1
	3

Ranqlar təyin edilməyən ekspert metodlarından istifadə zamanı konkordasiya əmsalını tapmaq üçün obyektlərin hesablanmış əhəmiyyətliliyi ranqlara çevrilməlidir. 1-ci ranq əhəmiyyətliliyi ən böyük olan obyektə verilir. Əks halda rəylərin uzlaşması digər kriterlərlə qiymətləndirilir.

Konkordasiya əmsalının hesablanmış qiyməti müəyyən əhəmiyyətlilik səviyyəli B  Pirson kriterinə 
[image: image78.wmf]2

c

 görə yoxlanılmalıdır [2,7]. 

B kəmiyyəti ekspert qiymətləndirməsinin doğru olmamasının maksimal ehtimalıdır və  0,005 – 0,05 həddində seçilir.

Pirson kriterinin hesablanmış qiyməti 

   cədvəl qiymətindən 

 böyük olduqda ekspertlərin rəyi qəti olaraq uzlaşmış qəbul edilir.

kəmiyyəti  (cədvəl 7) əhəmiyyətliliyin qəbul edilən səviyyəsindən və S sərbəstlik dərəcəsindən asılıdır. S  kəmiyyəti aşağıdakı düsturla hesablanır:

                                  Cədvəl 7 
Pirson kriterinin cədvəl qiymətləri (

)
	Əhəmiyyət-

lilik səviyyəsi        B
	Sərbəstlik dərəcəsinin sayı (

	1
	2
	5
	7
	10
	15
	20
	25
	30

	0,005
	7,8
	13
	17
	30,5
	25
	33
	40
	47
	54

	0,025
	5
	9,3
	12,7
	16
	20,5
	27,5
	34
	40
	47

	0,05
	3,8
	7,8
	11
	14
	18,5
	25
	31
	38
	44

kəmiyyətinin hesabat qiyməti aşağıdakı düsturla təyin edilir:

Yuxarıda verilmiş misal üçün 

 kəmiyyəti təqribən 9-a bərabərdir və 

 olduğundan 0,95 ehtimalla ekspertlərin rəylərinin uzlaşdığını qəti qəbul etmək olar.

Ekspert və sosioloji məlumatların işlənməsi, uzlaşma ölçülərinin hesabatı böyük həcmli hesablamaların aparılmasını tələb edir. Odur ki, bu işlərin görülməsində kompüter texnikasından geniş istifadə olunmalıdır.   

N Ə T İ C Ə  V Ə  T Ə K L İ F L Ə R

1. Ekspert  qiymətləndirilməsində  subyektivliyi azaltmaq  üçün müəyyən  üsul  və  metodlardan  istifadə  nəzərdə  tutulur.  Bu  üsul  və  metodlar  qiymətləndirmədə  obyektin  öz  təbiəti   ilə  şərtlənməyən,  subyektin  fərdi  xüsusiyyətlərindən  yaxud  ekspertiza  prosesinin  lokal  səhvlərindən  irəli  gələn  təsadüfi,  şəxsi  rəylərin  və  qərarların  maksimum  dərəcədə  azaldılmasına  xidmət  edir. Ekspertlər  tərəfindən  əldə  edilmiş  qiymətləndirmənin  nəticələrindəki  fərq  bir  sıra  səbəblərlə  izah  oluna  bilər:  ekspertlərin  malik  olduğu  informasiyanın  həcmi,  qiymətləndirmədə  istifadə  edilən  meyarlar,  ekspertlərin  ixtisaslaşması,  onların  öz  aralarındakı  qarşılıqlı  münasibətlərin  xüsusiyyətləri,  ekspertlərin  məntiqi  mühakimə  etmə  qabiliyyəti,  onların  qiymətləndirmə  obyektləri  ilə  tanışlıq  dərəcəsi  və  s.  

2. Araşdırmalar göstərir ki, ekspert metodlarından istifadənin nəticələrində subyektivliyin azaldılması və uyğun  olaraq obyektivliyin yüksəldilməsi ekspert işlərinin təşkili, hazırlığı və keçirilməsi qaydalarına riayət edilməsindən xeyli dərəcədə asılıdır. Xüsusilə bu, ekspert qiymətləndirilməsinin təşkilinə və keçirilməsinə məsul şəxsin təyin edilməsindən, həmçinin ekspert komissiyasının formalaşdırılmasından asılıdır.

3. Ekspert qrupu qiymətləndirilən məhsulun keyfiyyət göstərici​ləri haqqında informasiyaları ekspert üsulundan istifadə etməklə toplayır. Bu zaman ekspert qrupu ekspertlərin qiymətlərinin ortalaşdırılması əsasında və ya ekspertlərin səsverməsini  keçirməklə qərar qəbul edə bilər. Ekspert metodunda subyektivliyi azaltmaq üçün ekspertlərin sorğularını bir neçə turda keçirmək tövsiyə edilir.

4. İxtisaslı  mütəxəssislər  kollektivinin  orta  rəyini  almağa  imkan  verən  ekspert  komissiyası  ilə  qiymətləndirmə  kifayət  qədər  obyektivdir. O,  nisbətən az vaxt tələb edir,  ekspertizanın  təşkili  və  hazırlanması  uzun  çəkmir.  Bu  baxımdan ayrıca götürülmüş ekspertin  və  qrupun  rəylərinin  müqayisəsi  üzərində  qurulmuş  kombinəedilmiş  qiymətləndirmə  kompromis  variant  sayıla  bilər.  Belə qiymətləndirmə  azsaylı  ekspert  kollektivinə  alınmış  nəticələrin  dəqiqliyini  və  etibarlığını  təmin  edən  kifayət  qədər  prosedurlarla  məhsulun  keyfiyyətinin  sadə  analizini  aparmağa  şərait  yaradır.

5. Ekspert qiymətləndirilməsi zamanı subyektivliyin azaldılmasında ekspert rəylərinin toplanma formasının seçilməsi xüsusiylə mühüm məsələdir. Rəylərin toplanmasının  fərdi, kollektiv və qarışıq formalarını göstərmək olar. Bu formalardan hər birinin dz növmüxtəliflikləri vardır: anketləşdirmə, müsahibə götürmə, diskussiya, iclas, işgüzar oyun. Keyfiyyətin qiymətləndirilməsində onlar birgə istifadə edilərsə, bu, görülən işlərin səmərəliliyini  və obyektivliyini yüksəldər. 

6. Psixoloji  tətqiqatlar  göstərmişdir  ki,  eyni  vaxtda  7±2  alternativdən  çox  qərar  qəbul  etmək  ekspert  üçün  çətinlik  törədir, qiymətləndirmənin obyektivliyini azaldir.  Odur  ki,  çox  sayda  göstəricilərin  çəki  əmsalları  təyin  edilərkən  onlar  bir  neçə  qrupa  bölünməli və  özünəməxsus  ierarxiya  “keyfiyyət  ağacı”  qurulmalıdır.  Hər  bir  qrupa  7 – 9  keyfiyyət  göstəricisi  daxil  edilməli  və  belə bir  şərtin  ödənməsi  gözlənilməlidir:  qrup  daxilində  olan  göstəricilərin  çəki  əmsallarının  cəmi  ekspert  tərəfindən  bu  qrupa  verilmiş  çəki  əmsalına  bərabər  olmalıdır.

7. Subyektivliyi azaltmaq  vasitələrindən  biri  də  müəyyən  əlamətlərinə  görə  ekspert  komissiyasının  təşkil  edilməsidir,  məsələn  onların  tərkibinə  eyni  profilli  və  ya  əksinə,  müxtəlif  profili  olan  peşəkarları  daxil  etmək  lazımdır  ki,  bu  profillər  bir-birini  tamamlasınlar. Ekspertin  müstəqilliyi  də  çox  vacib  prinsiplərdəndir. Bu  prinsipin  əsası  ondan  ibarətdir  ki,  ekspert  maraqlı  tərəflərin  heç  birindən  asılı  olmasın.  Maraqlı  tərəf  isə  həm  istehsalçı  həm  də  istehlakçı  ola  bilər.

8. Birtip məhsulun qiymətləndirilməsində yaxşı olar ki, ekspert komissiyası daimi ekspertlərdən və işçi qrup üzvlərindən formalaşdırılsın. Bu onunla bağlıdır ki, iş prosesində  tərkibi nisbətən daimi olan komissiyada iş təcrübəsi toplanır, onun üzvlərinin öyrənməsi baş verir, ümumi prinsip və yanaşmalar formalaşır. Bütün bunlar isə ekspert komissiyasının işinin bütövlükdə səmərəsini artırır.

9. Real  şəkildə  az  məlum  olan  yeni  məhsulların  ekspert  qiymətləndirilməsində  subyektivliyin azaldılması əsasən səriştəlilik  prinsipinə əsaslanmalıdır.  Bu aktual  məsələlərdən  biridir,  çünki  belə  məmulatlar  müasir  dövrün  elmi – texniki  inkişafı ilə  sürətlə dəyişir,  çeşidi  genişlənir.  Bu  şəraitdə  ekspert  öz  səriştəliliyinə  istinad  edərək  yeni  məhsulların  çatışmayan  cəhətlərini  aydınlaşdırır,  onların  vaxtında  aradan  qaldırılması  üçün  şərait  yaradır.  

